Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 4 дүгээр сарын 21-ний өдөр (Мягмар гараг)-ийн хуралдаан 10 цаг 20 минутад Төрийн ордны “В” танхимд эхлэв.

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэй байв. Үүнд:


Чөлөөтэй: Н.Ганбямба, Р.Гончигдорж, С.Оюун, Ш.Сайхансамбуу, Д.Хаянхярваа, О.Чулуунбат, Ц.Элбэгдорж

Тасалсан: М.Энхболд

Өвчтэй: Н.Энхболд
Нэг. Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай Улсын Их Хурлын тогтоолын төсөл /хэлэлцэх эсэх/
Хэлэлцэж буй асуудалтай холбогдуулан Батлан хамгаалахын сайд Л.Болд, Батлан хамгаалах яамны Төрийн нарийн бичгийн дарга М.Борбаатар, мөн яамны Стратегийн удирдлага, төлөвлөлтийн газрын орлогч дарга М.Буянжаргал, УИХ-ын Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа нарын бүрэлдэхүүнтэй ажлын хэсэг байлцав.

УИХ-ын тогтоолын төслийн талаархи төсөл санаачлагчийн илтгэлийг Батлан хамгаалахын сайд Л.Болд танилцуулав. 

Танилцуулгатай холбогдуулан УИХ-ын гишүүн Х.Наранхүү, Ц.Шинэбаяр, Ч.Хүрэлбаатар, Х.Жекей, З.Энхболд нарын асуусан асуултад Батлан хамгаалахын сайд Л.Болд, ажлын хэсгээс М.Бораатар нар хариулж, тайлбар хийв.  

УИХ-ын гишүүн Х.Наранхүү, Ц.Шинэбаяр, Х.Жекей, Я.Батсуурь, Ч.Хүрэлбаатар нар санал хэлэв. 

З.Энхболд: - Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай Улсын Их Хурлын тогтоолын төслийг хэлэлцье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ц.Шинэбаяр УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 11 цаг 10 минутад хэлэлцэж дуусав.

Хоёр. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төслийн /анхны хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга Ц.Цолмон, мэргэжилтэн Ч.Дондогмаа, УИХ-ын Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа нарын бүрэлдэхүүнтэй ажлын хэсэг байлцав.

УИХ-ын тогтоолын төсөлтэй холбогдуулан УИХ-ын гишүүн Ц.Шинэбаяр, Х.Жекей, Э.Мөнх-Очир нарын асуусан асуултад ажлын хэсгээс Г.Баясгалан хариулж, тайлбар хийв.  

УИХ-ын гишүүн З.Энхболд санал хэлэв. 

З.Энхболд: - УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, 1. Тогтоолын хавсралтын хүснэгтэд “Монгол Улсын төрийн цэргийн бодлогын үндэс УИХ-ын тогтоол /2010 он, Батлан хамгаалах яам/-ыг нэмж оруулах” гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, 2. Тогтоолын хавсралтын хүснэгтэд “Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хууль /2009 он, Батлан хамгаалах яам/-ийг нэмж оруулах” гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, 3. Тогтоолын хавсралтын хүснэгтэд “Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай хууль /2009 он, Батлан хамгаалах яам/-ийг нэмж оруулах” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

Гишүүдийн олонхийн саналаар дэмжигдлээ.

УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, 4. Тогтоолын хавсралтын хүснэгтэд “Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хууль /2009 он, Батлан хамгаалах яам/-ийг нэмж оруулах” гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

УИХ-ын гишүүн Р.Амаржаргал, Я.Батсуурь, Х.Жекей, Э.Мөнх-Очир, Ц.Шинэбаяр, З.Энхболд нарын гаргасан, 5. Тогтоолын хавсралтын хүснэгтэд “Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хууль /2010 он, Батлан хамгаалах яам, Хууль зүй, дотоод хэргийн яам/-ийг нэмж оруулах” гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

УИХ-ын гишүүн Шинэбаярын гаргасан, 6. Тогтоолын хавсралтын хүснэгтэд “Шударга бус өрсөлдөөнийг хориглох тухай хуулийн шинэчилсэн найруулгыг 2012 онд хэлэлцэхийг 2009 онд хэлэлцэхээр өөрчлөх” гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

УИХ-ын чуулганы нэгдсэн хуралдаанд Байнгын хорооны санал, дүгнэлтийг УИХ-ын гишүүн Х.Наранхүү танилцуулахаар тогтов. 

Хуралдаан 11 цаг 40 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД 
БОДЛОГЫН БАЙНГЫН

ХОРООНЫ ДАРГА






З.ЭНХБОЛД


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ 

ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН 

ХОРООНЫ 4 ДҮГЭЭР САРЫН 21-НИЙ ӨДӨР (МЯГМАР ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
З.Энхболд: - Гишүүдийн өглөөний амгаланг айлтгая. Аюулгүй байдал, гадаад бодлогын байнгын хорооны 2009 оны 4 дүгээр сарын 21-ний өдрийн хуралдааныг нээж байна. 

Ирцийн мэдээ байна. Биеэрээ ирсэн байгаа Х.Наранхүү, Ц.Шинэбаяр, Х.Жекей, Ч.Хүрэлбаатар, Я.Батсуурь, Л.Болд сайд, би байна. Ирж яваа Сүхбаатарын Батболд, Р.Амаржаргал, өөр хэн байна? Нямаагийн Энхболд байна. Орон нутагт томилолттой ажиллаж байгаа. Р.Гончигдорж, Ш.Сайхансамбуу, Д.Хаянхярваа, О.Чулуунбат, Ц.Элбэгдорж. Ингээд ирц 50 хувиасаа дээшээ гарсан учраас хуралдаанаа эхэлье. 

Өнөөдрийн хуралдааны хэлэлцэх асуудал хоёр байгаа. Эхний асуудал, Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай Улсын Их Хурлын тогтоолын төсөл, хэлэлцэх эсэхээр,

Хоёрдугаарт, Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг хийнэ. 

Хэлэлцэх асуудал дээр саналтай гишүүд байна уу? Алга байна. Хоёр асуудлаа батлах уу? За, бүгдээрээ гар өргөж байна. 

Нэг. Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай Улсын Их Хурлын тогтоолын төсөл
(хэлэлцэх эсэх)

Эхний асуудлын ажлын хэсгийг танилцуулъя. Лувсанвандангийн Болд Батлан хамгаалахын сайд, Борбаатар Батлан хамгаалах яамны Төрийн нарийн бичгийн дарга, дараагийн гурван хүнээс хэн нь байна? Сосорбарам, Буянжаргал, Бадамбазар гурваас. Буянжаргал Батлан хамгаалах яамны Стратегийн удирдлага, төлөвлөлтийн газрын орлогч дарга Буянжаргал нар хүрэлцэн ирсэн байна. 

Тогтоолын төслийн талаар танилцуулгыг Монгол Улсын Засгийн газрын гишүүн, Батлан хамгаалахын сайд Болд танилцуулна. 

Л.Болд: - Баярлалаа. Энэ өглөөний амгаланг айлтгая. 

Монгол Улсын Их Хурлын 1998 оны 94 дүгээр тогтоолоор батлагдсан Цэргийн дүйцүүлэх албыг иргэн мөнгөн төлбөрийн хэлбэрээр орлуулан хаах болзлыг өөрчлөн найруулсан тухай асуудлыг боловсруулан та бүхэнд танилцуулж байна. Энэхүү болзлыг мөрдөж ирсэн арав орчим жилийн хугацаанд дараахь зөрчилтэй асуудлууд гарч байгаа нь түүнийг шинэчлэн боловсруулах зайлшгүй үндэслэл болж байгаа юм. Үүнд:

Иргэний цэргийн үүргийн болон цэргийн албан хаагчдын эрх зүйн байдлын хуулиар цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх мөнгөн төлбөрийн хэмжээг Монгол Улсын Засгийн газар тогтоохоор заасан байдаг. Гэвч цэргийн дүйцүүлэх албыг иргэн мөнгөн төлбөрийн хэлбэрээр орлуулан хаах болзолд мөнгөн төлбөрийн хэмжээг тогтоох эрхийг Улсын Их Хурлын бүрэн эрхэд хамруулснаар болзлын энэхүү заалт дээрх хуулийн заалттай зөрчилдөх болсон. 

Хоёрт, болзлын зарим заалт Үндсэн хууль болон бусад хууль тогтоомжийн заалтуудтай зөрчилдөж байгаа юм. Тухайлбал, төрийн албаны улс төрийн албан тушаал эрхэлж, цэргийн жинхэнэ алба хаах боломжгүй байсан иргэнийг мөнгөн төлбөрөөс чөлөөлөх тухай заалт нь иргэдийг боловсрол, мэргэжлээр ялгахгүй байх гэсэн Үндсэн хуулийн заалттай нийцэхгүй болсон нь ойлгомжтой байна. 

Гуравт, гадаадад удаан хугацаагаар сурах, хөдөлмөрлөх явдал нилээд ихэссэн байгаа. Ингэж оршин сууж амьдарч байсан, түүнчлэн шилжилт хөдөлгөөнөөс завсардаж байгаа олон тооны хүмүүс бий. Эдгээр хүмүүс нь байлдагч болон түрүүчийн алба хаах насны дээд хязгаараас хэтэрсэн нөхцөлд тэдгээр иргэдээр мөнгөн төлбөр төлүүлэх асуудал эрх зүйн хувьд зохицуулагдаагүй үлдсэн байсан. Үүнийг  зохицуулах шаардлага бол урган гарч байгаа юм. 

Дараа нь болзолд 18-аас 25-н насны хооронд долоон жил дараалан цагдаагийн алба хаасан иргэнийг мөнгөн төлбөрөөс чөлөөлөхөөр заасан байгаа. Энэ заалтад төрийн тусгай алба хааж байгаа бусад тухайлбал, тагнуул, гамшигтай тэмцэх чиг үүрэг бүхий алба, мэргэжлийн анги, салбар болон шүүхийн шийдвэр гүйцэтгэх байгууллагын албан тушаалтнууд, тийм адилтгах албан тушаалтнуудыг хамруулах зайлшгүй шаардлага бол байгаа юм. 

Цэргийн дүйцүүлэх албыг биеэр хаасан иргэнийг мөнгөн төлбөрөөс чөлөөлөх эрх зүйн зохицуулалт тусгагдаагүй байсан. Мөн эцэст нь цэргийн дүйцүүлэх албыг мөнгөн төлбөрийн хэлбэрээр орлуулан хаасан иргэнийг дайчилгааны бэлтгэл нөөцийн сургалтад хамруулах шаардлагатай гэдэг нь бол ойлгомжтой юм. 

Эдгээр асуудлыг бид энэхүү болзлын өөрчлөлтөд тусгаж, Засгийн газраас өргөн барьж байгаа болно. Дээрх үндэслэл, шаардлагын хүрээнд болзлын төсөлд дөрвөн заалт шинээр нэмж, таван заалтыг өөрчлөн найруулж, есөн заалттай болгон шинэчлэн боловсруулсан болно. Төслийг хэлэлцэж, Улсын Их Хурлын чуулганаар хэлэлцүүлж өгөхийг Байнгын хорооны эрхэм гишүүдээс хүсэж байна. 

Баярлалаа. 

З.Энхболд: - Асуулттай гишүүд гараа өргөнө үү. Х.Наранхүү, Ц.Шинэбаяр, Ч.Хүрэлбаатар, Х.Жекей, хамгийн сүүлд нь би байна. Ингээд таван гишүүд асуулт асууя. Х.Наранхүү гишүүн. 

Х.Наранхүү: - Түрүүчийн яг анх энэ чиглэлийн ийм утга агуулга бүхий хууль тогтоомж батлагдсанаас хойших хугацаанд энэ санхүү талаасаа ямаршуу хэмжээний ач холбогдолтой болсон юм бэ? Энэ ер нь угаасаа хэр зэрэг зөв шийдэл болсон юм бол? Энэ дээр ганц нэг ерөнхий базсан тоо, ач холбогдлын дүгнэлтийг талаар хэлнэ үү? Нэгдүгээрт. 

Хоёрт, сүүлийн үеийн гадны ялангуяа барууны энэ цэргийн номлол энэ талаар уншихаар зэрэг ер нь цэргийн албаа хаах асуудал нь угаасаа нэг их тийм цэрэг, дайн байлдааны бэлэн байдал гэдэг талаасаа харахаасаа илүү залуу хүнийг хүмүүжүүлэх, нийгэмд амьдрах нилээн чухал чухал шинж, зан чанарыг хэвшүүлэх гэсэн энэ талаасаа илүү хараад байх шиг байгаа юм. Тэгэхээр манай цэргийн номлол тэр тал руу ямар нэгэн байдлаар хандаж байна уу? Хандах уу? Тийшээгээ хандана гэж бодох юм бол одоогийн бид нарын авч байгаа арга хэмжээнүүд тэр хандлагад нь хэр зэрэг дүйцэх вэ? Харшлах тал байхгүй юу? гэсэн нэг ийм хоёр юм байна. 

Л.Болд: - Баярлалаа. Х.Наранхүү гишүүний асуултад хариулъя. Үнэхээр 1998 оноос хойших бүх санхүүгийн дүнг энд байвал хэлж болох байх. Би ямар ч байсан сүүлийн дөрвөн жилийнхийг хэлье гэж бодож байна. Сүүлийн 2004-өөс 2008 онд нийтдээ 3698 хүн, бараг 3700 орчим хүн мөнгөн төлбөрөөр бол төлбөрөө төлж цэргийн албанаас чөлөөлөгдсөн байгаа. Энэний нийт орсон улсын төсөвт орсон мөнгөний дүн бол 499.0 сая буюу хагас тэрбум орчим төгрөг байгаа юм. Ер нь бол 500-гаас 700-гийн хооронд хэлбэлзэж байсан бол 2007-2008 оны хооронд бол бараг хоёр дахин нэмэгдсэн байгаа юм л даа. 

Тэгэхээр үнэхээр тэр төлж байгаа мөнгөний дүн бол зайлшгүй зах зээлийнхээ үнийн өсөлттэй уялдуулаад нэмэгдүүлэх, 30-35 хувиар нэмэгдүүлэх шаардлага нэг талдаа байгаа юм. Асуудал нь бол 1998 онд цэргийн батлан хамгаалахын өргөн шинэчлэлийн хүрээнд анх нэвтрүүлж байсан. Тухайн үедээ их шинэлэг зүйл байсан. 1998 онд би өөрөө гишүүн байсан. Маш сайн санаж байна. Нийгэмд маш их олон талаас нь ярьж байсан. Ер нь бол өнгөрсөн арван жилийн турш харахад бол үнэхээр нэг ийм бололцоо вариант байх нь маш их дэвшилттэй юм байна лээ. Энийг бол үнэхээр олон орны судлаачдаас яахад та нар яаж ийм юм хийж чадав? Энэ үнэхээр бүтээгээд, нийгэмдээ ойлгуулаад, арван жил хэрэгжүүлээд явна гэдэг бол бас үнэхээр бодоод үзэхэд хэцүү л юм байна л даа. Хамгийн сүүлд Киргиз энэ тэр гээд зарим орнууд бол дөнгөж нэвтрүүлж эхэлж байна. 

Тэгэхээр энэ бол Монгол Улсын хувьд бол тодорхой ахиц, амжилт байсан юм болов уу гэж ойлгож байгаа. Гэхдээ бол мөнгө төлчихөөд энэ асуудал хамаагүй юм шиг тийм байх нь бас зохимжгүй. Тийм учраас одоо энэ болзолд мөнгө төлөх нэг асуудал, гэхдээ хамрагдах ёстой дайчилгаа, сургалт тэр тал дээрээ бас иргэний хүний хувьд хүлээж байгаа үүргийн хувьд бол тэр үүргийг орхигдуулахгүй гэдэг энэ тал дээр бол бодлого хатуу боловсроод явж байгаа юм. Цэргийн албаны хувьд бол үнэхээр таны хэлж байгаа маш зөв. Ерөөсөө ялангуяа Монгол шиг ийм их гүрнүүдтэй хэл залгасан, байнгын онцгой нөхцөлд амьдардаг ийм улс орны хувьд бол үнэхээр иргэд эх орныхоо тусгаар тогтнол, эх орныхоо эрх чөлөө, ирээдүйн төлөө бол тодорхой томоохон хариуцлага хүлээдэг тийм ухамсартай байх энэ бол үнэхээр олон сая хүн амтай улс орноос гарцаагүй өөр юм байна лээ л дээ. Бусад орнуудын туршлагатай харьцуулахад. 

Тийм учраас үнэхээр цэргийн албыг бид өнөөдөр зүгээр хүнд зэвсэг бариулаад, буу шийдэм эзэмших эрдэм олгох тэр талаасаа гол нь биш, тэр бол мэдээжийн хэрэг цэрэг эр болж байгаа иргэний хувьд бол эзэмших ёстой зайлшгүй хөтөлбөр. Гэхдээ цаана нь бол үнэхээр Монгол Улсын иргэнийг төлөвших, эх орончийг төлөвшүүлэх, Монголынхоо төлөө хариуцлага хүлээх тийм шинэ залуу үеийг төлөвшүүлэх томоохон алба болох ёстой юм байна лээ. Энэ дээр бол бид нилээд анхаарч байгаа. Дараа нь бол ойрын дөрвөн жилд хэрэгжүүлэх хууль тогтоомжийн хүрээнд ч гэсэн энэ дээр бол маш тодорхой хуулийн өөрчлөлт, саналуудыг бол хэрэгжүүлж байгаа. Ялангуяа энэ сүүлийн үед энэ хямралтай холбогдуулаад цэргийн албан хаагчид, залуучуудыг бүтээн байгуулалтад хамруулах, цэргийн албан хаагчид энгийн мэргэжил олгох, энгийн мэргэжил олгоод эргээд ирээдүйтэй амьдралтай, орлоготой байх энэ нөхцөлийг хангах энэ тал дээр бол Засгийн газар нилээд анхаарч байгаа. Энэ жилийн хувьд гэхэд бол хөрөнгө мөнгөний асуудлыг шийдээд, барилгын томоохон төслүүд хэрэгжиж байгаатай холбогдуулаад, ялангуяа энэ зуун мянган орон сууц хэрэгжүүлэх тэр төслийн хөрөнгө оруулалтын хүрээнд бол 3000 орчим цэргийн албан хаагчдыг Мэргэжлийн сургалт, үйлдвэрлэлийн төвийг түшиглүүлэн аймаг, хотод байгаа энгийн мэргэжил олгох, эргээд цэргийн алба хаагаад дуусахад нь ажилтай амьдралтай болгох энэ тал дээр бол бас энэ жил арга хэмжээ авч байгаа. 

Цаашдаа бол энэ стратегийн ордууд ашиглалтад орно. Ялангуяа хямралтай энэ үед стратегийн ордууд ашиглалтад ороход бол олон мянгаар нь гадны ажилчдыг авчирч ажиллуулах нь бол нэгт зохимжгүй, хоёрт боломжгүй. Тэгэхээр энэ дээр бол цаашдаа бол олон олон арга хэлбэрийг яаж Монгол залуучуудаа ажилтай болгох уу, яаж энэ стратегийн ордуудаа үнэхээр Монгол хүн ажиллаад, ажиллуулаад аваад явдаг, Монгол Улсад үр ашгаа өгдөг байх вэ гэдэг тал дээр Засгийн газраас бол нилээд олон саналууд боловсруулж байгаа. Тэгэхээр энэ бүгдээрээ хоорондоо уялдаатай асуудлууд юм шүү гэдгийг хэлмээр байгаа юм. Баярлалаа. 

З.Энхболд: - Ц.Шинэбаяр гишүүн асуултаа асууя. 

Ц.Шинэбаяр: - Тэгэхээр энэ эрүүл мэндээр тэнцэхгүйн улмаас тайван цагт цэргийн албанаас чөлөөлөгдөх заалт бол энэ шинэ төсөл дээр явж байна л даа. Тэгэхээр 1998 оны хуулиас өмнө, ер нь тайван цагт цэргийн албанаас чөлөөлөгдөж байсан нь хэдэн хувь эзэлж байна? Цэргийн насны нийт хүмүүсээс. Энэ хууль гарснаас хойш ямар өөрчлөлт гарсан бэ? Өмнөх 1998 оноос өмнөхөөс хойш. Одоо энэ шинэ хууль батлагдсаны дараа нь ер нь ямар өөрчлөлт гарах уу, үгүй юу? энэ тал дээр тооцоо судалгаа байна уу? Энэ тал дээр нэг хариулт өгөхгүй юу. 

З.Энхболд: - Хэн хариулах вэ? Нэрээ хэлээд, протоколд оруулчих. 

М.Борбаатар: - Батлан хамгаалахын Төрийн нарийн бичгийн дарга, хошууч генерал Борбаатар Шинэбаяр гишүүний асуултад хариулъя. 1998-2004 он хүртэлх хугацаанд бол эрүүл мэндээр тэнцэхгүй албан хаагчид цэргийн анхан шатны үзлэгээр ороод буцдаг цэргийн албан хаагч бол 46 хувь байсан юм. Тэр 46 хувь буцаж байгаа цэргийн албан хаагчийг гэвэл аймаг, нийслэл, дүүргээр нь бидэнд бол тодорхой тооцоо байдаг. Ингээд одоо буцсаныг дараа бол Улаанбаатар нийслэлийн Эрүүл мэндийн газар, Эрүүл мэндийн яаманд бол албан ёсоороо энийгээ өгөөд, энэ асуудлаа бид тасалж тавьдаг байсан. 2004 оноос өнөөдрийг хүртэл хугацаанд бол энэ тоо бол 33 болтлоо багассан. 

Гэхдээ энэ тооны багассан шалтгаан бол нэгдүгээрт, магадгүй эрүүл мэндийн талаар авсан арга хэмжээ байгаа байх. Нөгөө талаасаа болохоор цэрэгт татагчдын тоо бол энэ хугацаанд тооны хувьд бол багассан. Өөрөөр хэлбэл, Засгийн газраас цэрэгт татах хүний тоог тогтоохдоо бол сүүлийн үед бол арай бага тоо тогтож байгаа учраас ийм тоо. Энэ тоог бол би ерөнхийд нь зэвсэгт хүчний хэмжээгээр, ерөнхий зориулалтын цэргийн хэмжээгээр хэлж байгаа. Нөгөө талаар бол цэрэгт тэнцэхгүй тохиолдолд тэр хүн бол тухайн үедээ чөлөөлөгдөөд, дараагийн жил магадгүй чихний өвчтэй байж байгаад, дараагийн жил тэр нь илэрсэн бол тэрийг авах асуудал бол юу гэдэг юм тодорхой цэргийн штаб дээр, аймаг, нийслэл дээр тодорхой бүртгэлтэй байдаг учраас энэ бол боломжтой авч үздэг. Зүгээр нарийн тооцоо, судалгаа бол манайд бий. 

З.Энхболд: - М.Борбаатар генерал аа, 1998 оноос өмнө хэд байсан гэж асуусан. 

М.Борбаатар: - 1998 оноос бол 40 орчим хувь л байсан.

З.Энхболд: - Өмнө?

М.Борбаатар: - Өмнө нь. Тийм. Тэгээд дараа нь нэмэгдсэн. 1998 оноос өмнө бол ерөнхийдөө миний юунд байгаа тоогоор бол 40 орчим хувь байж байгаад, тэгээд 1998-2004 он хүртэл бол бас нэмэгдсэн. Тэр нь 46 болж нэмэгдэж байсан. Бид бол энийг бол жил бүр хоёр удаа энэ тоог нэгтгэж гаргаж, нэгдсэн тооцоонд оруулдаг. Өөрөөр хэлбэл, 5 дугаар сар, 12 дугаар сард. Тэгээд 2004-2008 он болоход өшөө жаахан багассан. Ийм л тоо гарч байгаа. 

Ц.Шинэбаяр: - Энэ шинэ хуулиас хойш яах вэ? Энэ талаар та нар судалгаа байна уу? Өсөх үү? Буурах уу?

Л.Болд: - Би тодруулъя. Энэ гарч байгаа болзол бол үнэхээр өнөөдөр амьдралаар өнгөрсөн арван жилд одоо зайлшгүй шаардлагатай гэж байгаа өөрчлөлтүүд. Шууд яг эрүүл мэндийн нөхцөл байдалд энэ болзлоос юм уу, энэ төлбөрөөс шалтгаалаад шууд нөлөөлөх өөрчлөлт нь бол бага байх. Ер нь таны хөндөж байгаа асуудал бол хамгийн тулгамдсан асуудал. Маш олон хэдийгээр одоо хувь нь буурлаа ч гэсэн, үнэхээр цэргийн насны ид идэр сайхан залуучууд эрүүл мэндээр маш их хасагдаж байгаа. Сая цэрэг таталгаар би өөрөө явж үзсэн. 

Үнэхээр маш олон залуучууд, сайхан сайхан залуучууд янз бүрийн өвчний улмаас цэргийн албанаас чөлөөлөгдөж байдалд байгаа юм. Тэгээд энэнтэй холбогдуулаад, Эрүүл мэндийн яамтай хамтраад, бид нар хоёр чиглэлээр ажиллаж байгаа. Нэгд нь бол хоёр яам хамтарсан ажлын хэсэг гаргаад, ерөөсөө цэргийн насны Монголын жинхэнэ залуу үеийнхний цөм, шим нь болсон энэ залуучуудын эрүүл мэндийн байдлыг сайжруулах томоохон хөтөлбөр хэрэгжүүлэхээр ажиллаж байгаа. Энэ бол нийт цэргийн насны залуучуудад хамаарна. 

Нөгөө талаас нь жил болгоны цэрэг татлагын үзлэг гэж байгаа. Тэр чинь ингээд маш олон залуучуудыг үзлэгээр оруулж байгаа боловч маш цөөхөн нь татаж байгаа. Энэ бол ерөөсөө жил болгон залуу хүн бүрийг эрүүлжүүлэх, эрүүл мэндийн улсын хэмжээний нэг ёсны үзлэг. Эдгээр залуучуудыг л бид жилээс жилд эрүүл мэндийг нь сайжруулаад, бие бялдрыг нь сайжруулаад, зөвлөгөө өгөөд ийм одоо залуу хүн болгон намайг цэрэгт аваад явчихна гэдэг талаасаа биш, би ингээд улсынхаа хайр халамжаар жил болгон эрүүл мэндийн үзлэгт ороод, зөвлөгөө аваад, өвчин эмгэгтэй бол түүнийгээ эмчлүүлээд, ингээд явдаг байх тодорхой нэг улсын хэмжээний компанит ажил маягаар ийм байдлаар цаашдаа бол улам боловсронгуй болгох гэж байгаа юм. Ингэх юм бол Монгол Улсын хувьд ч гэсэн бидний ирээдүй хойч болсон, ирээдүй авч явах энэ залуучуудын хувьд үнэхээр томоохон тулгамдсан асуудлыг шийдвэрлэх бас нэг алхам болох юм уу л гэж бодож байгаа. Баярлалаа. 

З.Энхболд: - Ч.Хүрэлбаатар гишүүн асуултаа асууя. 

Ч.Хүрэлбаатар: - Урьд нь Улсын Их Хуралд төлбөрийн хэмжээг тогтоодог байсан бол энэ эрхийг нь Засгийн газарт авъя гэсэн энэ үндэслэлээр оруулж ирж байгаа юм байна. Засгийн газар дээр оруулбал та нар энэ дүйцүүлэх албыг төгрөгөөр мөнгөн төлбөрийн хэлбэрээр цэргийн дүйцүүлэх албыг хаана гэж байгаа энэ төлбөрийн хэмжээг ер нь яг яаж нэмэгдүүлнэ гэж үзэж байгаа вэ? Нэгдүгээрт. 

Хоёрдугаарт, тавигдах шаардлагуудад нь өөрчлөлт оруулж байгаа гэж байгаа. Яг энэ тавигдаж байгаа шаардлагуудыг өөрчилснөөр хичнээн хэмжээний мөнгө нэмэгдэж орно гэж тооцож байгаа вэ?

Заавал Улсын Их Хурал биш Засгийн газар авах гээд байдаг үндэслэл нь юу юм бэ? 

М.Борбаатар: - Генерал М.Борбаатар Ч.Хүрэлбаатар гишүүний асуултад хариулъя. Төлбөрийн хэмжээг тогтоох бол манай Иргэний цэргийн үүргийн болон цэргийн албан хаагчийн эрх зүйн байдлын тухай хуульд мөнгөн төлбөрийн болзлыг Улсын Их Хурал батална. Болзол нь Улсын Их Хурал батална. Төлбөрийн хэмжээг нь Засгийн газар тогтоож байхаар хуульчилсан. Тэгээд энэ хуульчилсныг л бид одоо баримтлаад өнөөдөр одоо Засгийн газраар тогтоолгоё гэсэн санаагаар явж байгаа юм. Нэгдүгээр асуудал нь. 

Хоёрдугаар асуудал нь төлбөрийн хэмжээний нэмэгдэлтэй холбоотой асуудал бол нэг ийм асуудал дээр голчилж явж байгаа. 2006 онд Иргэний цэргийн болон эрх зүйн байдлын хуульд өөрчлөлт орж, мөнгөн төлбөрийн орлогын 50 хүртэл хувийг орон нутагт үлдээх, тэгээд үлдсэнийг улсын төсөвт төвлөрүүлж байх, тэгээд төвлөрүүлснийг батлан хамгаалах зорилгоор ашиглуулж байхаар ийм хууль хуульчлагдаж батлагдсан. Энэний дагуу өнөөдөр орон нутаг бол тэр тавь хүртэл хувьд нь өөрсдөд нь хэрэгтэй байгаа гэдэг үүднээс орон нутгийн байгууллагууд үүнд нэлээн анхаарч ажиллаж байгаа учраас сүүлийн үед энэ мөнгөн төлбөрийн хэмжээ ч нэмэгдсэн. Мөнгөн төлбөрөөр хаадаг хүний мөнгийг авах болзол нь ч нэмэгдсэн гэж үздэг. Энэ явцдаа бол яадаг гэхээр орон нутагт байгаа манай батлан хамгаалахыг төлөөлж байгаа цэргийн штабууд төлбөрийг нь хэнээс, ямар төлбөр авах уу гэдгийг тогтооно. Орон нутгийн захиргааны байгууллагууд төрийн сангийнхаа албан тушаалтнуудаар бол тэр төлбөрийг төвлөрүүлээд ашигладаг ийм л журамтай явж байгаа. 
Ч.Хүрэлбаатар: - Нөхцөл өөрчлөгдөж байгаа гэсэн, тийм ээ?

М.Борбаатар: - Тийм. 

Ч.Хүрэлбаатар: - Тэгэхээр тэр нөхцөл өөрчлөгдсөнөөр ямар хэмжээний төлбөр нэмэгдэх юм бэ? 

М.Борбаатар: - Өөрөөр хэлбэл, энэ нөхцөл гэдэг дээр урьд нь улс төрийн албан тушаал эрхэлж, цэргийн алба хаах боломжгүй байсан иргэнээс мөнгөн төлбөрөөс чөлөөлнө гэсэн заалт хуучин байсан юм. Энэ нь Иргэний цэргийн үүргийн болон цэргийн албан хаагчийн эрх зүйн байдлын тухай хуулийн Монгол Улсын иргэн үндэс, угсаа, эрхэлсэн ажил, албан тушаал, боловсрол ялгаварлахгүйгээр цэргийн алба хүлээнэ гэдэг заалтыг зөрчиж байгаа гэж үзээд энийг хасаж байгаа юм. Энэ хэлбэрээрээ бол улс төрийн албан тушаалтнууд мөнгөн төлбөрөөр мөнгөө төлнө гээд нэмэгдэнэ гэсэн гээд нэг болзол явах ч юм уу. 

Ч.Хүрэлбаатар: - Наана чинь одоо хэдэн хүн орно ирнэ гэж үзэж хичнээн төгрөг нэмэгдэнэ гэж үзэж байгаа вэ?

М.Борбаатар: - Энэ яг улс төрийн албан тушаалтан гэхээр бид яг сайн яахгүй байгаа юм. Гэхдээ энэ бол нөгөө Төрийн албаны хуульд нэмэлт, өөрчлөлт оруулаад, өнгөрсөн удаа 2006 онд. Тэр дээр болохоор төрийн албан хаагч цаашид төрийн албаар явна гэвэл цэргийн алба заавал хаасан байх ёстой гэсэн энэ заалтууд дахиад бас энд нэг эерэгээр нөлөөлж байгаа гэдэг үүднээс нь энэ 8 дугаар заалтыг энд. 

Ч.Хүрэлбаатар: - Урьд нь бол яг энэ заалтаараа хичнээн хүн чөлөөлөгддөг байсан гэсэн тоо бол байхгүй юм байна, тийм үү? Байгаа бол хэлчих. Яг хэдэн хүн байгаа вэ? Хэдэн хүн юм? 

Л.Болд: - Бий. Ер нь бол яг одоо мөнгөн төлбөрийн хэмжээг хэн тогтоох вэ гэхээр.

Ч.Хүрэлбаатар: - Яг хэдэн хүн саяын нөхцөл байдлаар чөлөөлөгдөж байсан юм? Урьд өмнө нь? Яг энэ саяын заалтаар хэдэн хүн урьд нь төлбөрөөс чөлөөлөгддөг байсан юм? Тооцоо байхгүй байж энийг чөлөөлнө гэдэг бол ойлгомжгүй байна. Тооцоо байж байгаа учраас та нар чөлөөлнө гэж орж ирж байгаа. Тоог нь сонсъё. 

Л.Болд: - Тэр тооцоог бид одоо гаргаад өгье өө. Хүрэлбаатар гишүүнд. 

Ч.Хүрэлбаатар: - Дараагийн нөхцөлийг нь асууя. Өөр ямар нөхцөл өөрчлөгдөөд тэндээс ямар хичнээн хүн чөлөөлөгдөж байгаа юм. Тэндээс төлбөр ямар байгаа юм? 

М.Борбаатар: - Дараагийн нөхцөл нь бид зүгээр энд төрийн тусгай алба хаадаг хуучин бол зөвхөн энэ төсөл дээр цагдаа төрийн албан хаагчийг л чөлөөлдөг байсныг дараагийн нөхцөл нь бол бид нар тагнуул, өөрөөр хэлбэл, өнөөдрийн гамшигтай тэмцэх ч юм уу, Онцгой байдлын ерөнхий газарт ажиллаж байгаа хүмүүс, Шүүхийн шийдвэр гүйцэтгэхийг бас энэ цагдаатай адилхан хамруулахаар болсон. 

Ч.Хүрэлбаатар: - Яг энэ заалтаар хэдэн хүн чөлөөлөгддөг байгаад одоо хэд нь төлбөр нэмэгдэх гэж байгаа вэ? 

М.Борбаатар: - Энэ дээр бол хасагдана л даа. 

Ч.Хүрэлбаатар: - Тэгвэл яг хэдэн хүн хасагдаж байгаа юм? Тэрийг нь үзье. Наад хүмүүс чинь харин цэргийн алба хаах ёстой юм биш үү? Цэргийн алба хаачихаад дараа нь тэр байгууллагууддаа ажилламаар юм биш үү? Энийг хасах ямар шаардлага байгаа юм? Гүйж ч чадахгүй. /Микрофонгүй ярив./

З.Энхболд: - Хууль, хууль тийм болсон. 

Ч.Хүрэлбаатар: - Гурав дахь нь юу юм? Ямар нөхцөл өөрчлөгдсөн? 

Л.Болд: - Ер нь бол энэ дээр, Хүрэлбаатар гишүүн ээ.

Ч.Хүрэлбаатар: - Нэг бүрчлэн сонсчихмоор байх юм. Болд сайд аа.

Л.Болд: - Бид Засгийн газар бол төлбөр авах сонирхол ерөөсөө байхгүй байгаа. Энэ төлбөрийг нэмэгдүүлэх, энэ орлогыг нэмэгдүүлэх, хасагдуулах гэдэг нь бол энэ тооцоогоор болсон.

Ч.Хүрэлбаатар: - Би асуултдаа хариулт авмаар байна. Өөр ямар нөхцөл өөрчлөгдсөн? 

М.Борбаатар: - Ер нь зүгээр гол нөхцөл нь энэ хоёр л доо. 

Ч.Хүрэлбаатар: - Энэ хоёр л юм уу? Энэ хоёроос өөр юм байхгүй байгаа юм уу? 

М.Борбаатар: - Тийм. 

Ч.Хүрэлбаатар: - Би энэ хурал тарахаас өмнө тэр төлбөрийнхөө хичнээн хүн чөлөөлөгддөг байсан юм? Тэр төлбөрийн хэмжээ, тооцоог авна. 

М.Борбаатар: - Тэгье.

Л.Болд: - Түрүүн хэлсэн шүү дээ. Бодлогын хувьд бол үнэхээр бид нар хүн болгоныг алба хаалгах тэр бодлого л байх ёстой. Энэ дээр бол алагчилж байж болохгүй ээ. 

З.Энхболд: - Х.Жекей гишүүн асуултаа асууя. 

Х.Жекей: - Баярлалаа. Ерөнхийдөө энэ асуудлыг одоо болиод, концепцийн хувьд нь өөрчлөх асуудал руугаа орж болохгүй байна уу? Өөрөөр хэлбэл, ийм байна л даа. Нэг үе бол яахав, цэргийн тоо нилээн ахиухан татчихдаг байсан. Тэгээд ТМС, сургуульд бас хүүхдүүд сураад, тэр нэг үе. Тэгээд ажилгүйчүүд энэ тэрийн тоо ч гэсэн бас зохицуулагдаад явдаг байсан л даа. Мэргэжилтэй боловсон хүчин бэлтгэгдээд, цэргийн шугамаар ч гэсэн. Олон хүн барилгын цэрэгт алба хаагаад ч гэдэг юм уу. Өнөөгийн одоо цаг үе энийг бас шаардаад байх шиг байна лээ. Амьдрал өөрөө шаардаад байх шиг байх юм. Монгол орон бол цөлжилтөд нилээн автагдаж байна. 2040-өөд он гэхэд одоогийн говь чинь цөл болоод тал хээр говь болоод ингээд газар нутгийн гуравны хоёр нь цөлжилтөд автагдаад явах юм байна. Ингэхээр одоо газар нутгийн өөрөөр хэлбэл, аюулгүй талаас нь бодоод үзвэл энд асар их аюул нөмөрч орж ирж байна. 

Хоёрдугаарт, энэ ажилгүй улсуудын ихэнхи нь залуучууд байна. Ялангуяа боловсролгүй залуучууд. Дээд сургууль төгслөө ч гэсэн ажилгүй байна. Гэхдээ ихэвчлэн ер нь сургуульд сураагүй залуучууд болж байна. Голдуу цэргийн насны улсууд. 18-аас ингээд үзэхээр хорин хэдний насны 27 хүртэл явах юм бол ийм насны байна. Тэгэхээр концепцийн хувьд нь өөрчлөлт хийгээд энэ мөнгөн хэлбэр гээд өнөө маргаашийг аргацаасан гал унтраасан аргаар биш ерөөсөө батлан хамгаалах талаасаа нилээн өөрчлөлт хийгээд, тэр байлдаан гэдэг талаасаа бодохоос өөр улс орны нийт иргэдийг эрүүл мэндийн талаас нь бодчих, тэгээд нийгэмд боломжийн хүн бэлтгэх талаас нь бодож өөрчлөлт хийх арга байхгүй юу. Тэгэхээр юу гэхээр тэр цөлжилт болон бүтээн байгуулалтад хүмүүсийг оролцуулахын тулд тэр дайчилгааны хэлбэрт оруулаад, тэр насны хүмүүсийг дайчилгааны хэлбэрт оруулаад, тусгай бэлтгэдэг системд оруулаад, тэр нь очоод саяны тэр бүтээн байгуулалтын хэлбэр, тэр цөлжилт юу байдаг юм тэрэнд оролцдог тал руугаа түлхүү анхаарсан тэр тал руу концепцийн хувьд нь өөрчлөлт хийж болохгүй юу? Нэгдүгээр асуудал. Ингэж хэд гурван төгрөг аваад хэдэн хүнийг чөлөөлж, хуульд байгаа баахан чөлөөлөх заалтууд байгаа цэргийн албанд орж ирсэн 400-гаад залуучууд сумын тэр цэргийн татлагаар орж ирлээ гэхэд 95, 96-хан нь л тэнцээд байгаа. Яг нарийндаа. Бусад нь янз бүрийн шалтгаанаар явсаар явсаар чөлөөлөгдөөд дуусаж байгаа. 

Тэгэхээр эрүүл мэндээр бол залуучууд үнэхээр биш болоод явчихлаа. Дээр нь ажилгүй болоод явчихлаа. Энийг зохицуулах арга нь ерөөсөө энэ батлан хамгаалах концепцийг өөрчилж, тэр байдлаараа улс орны жинхэнэ тайван цагт батлан хамгаалах яаж явах ёстой гэдэг номлолыг гаргаж ирж хэрэгжүүлэх нэг асуудал байгаа юм. Тэгэхээр энэ рүү орж болохгүй юу? 

Хоёрдугаарт, энэ орж байгаа асуудлуудад ингээд явлаа гэж бодоход тэр цагдаа бусад тэр тусгай албаны хүмүүс байх шиг байна. Гамшгийнхан байна. Шүүхийн шийдвэр гээд. Энэ улсууд чинь долоон жил алба хаасны дараа энэ төлбөрөөс үндсэндээ чөлөөлөгдөх юм байна. Долоон жил гэж критерийг яаж тогтоож байгаа юм бэ? Яг долоон жил тэнд алба хаалгаад. Тэд нар чинь, цагдаа чинь одоо ингэдэг биз дээ? Карантинд [итал. quaranta giomi – дөч хоног] ордог. Өөрийн гэсэн. Цэргийн сургуулиа хийдэг. Яг хугацаат цэргийн албан хаагчаас ялгаагүй цагдаа гарч ирж байгаа биз дээ? Дээр гамшгийнхан бас тиймэрхүү байгаа биз дээ? Анги дээрээ нэг тийм юм хийчихээд, эргүүлээд тэр гал сөнөөгч, юу байдаг юм цаашаа явчихаж байгаа. Тэгэхээр энэний чинь ялгаа нь яг юунаас болоод эд нар долоон жил болоод гүйцэтгэх албаны төлбөрөөс чөлөөлөгдөөд, бусад нь өөр хэлбэртэй байх гээд байна? Энэ талаас нь. Ер нь тэгээд одоо буруутгах нь иргэнд ямар хүндрэл учрах гээд байгаа юм бэ? Яг хичнээн хүн Монгол Улсын хэмжээгээр энэ дүйцүүлэх албаны төлбөрт жилд орох юм бэ? Тэрнээс нэг жилд хичнээн төгрөгийн орлого орох гээд байгаа юм бэ гэдэг талаасаа ийм нэг гурван асуултад хариулт өгөөч. 

Л.Болд: - Баярлалаа. Х.Жекей гишүүнд. Тэгэхээр эхний асуулт бол үнэхээр зөв асуулт. Одоо бол миний хувьд Батлан хамгаалахын сайдаар ажиллаж байгаа энэ хугацаандаа би яг энэ бодлогыг л явуулна. Хэдий хугацаагаар ажиллахыг мэдээж Их Хурал мэднэ. Зүгээр ажиллаж байгаа хугацаандаа би яг таны хэлсэн энэ бодлогыг л хэрэгжүүлэхийн төлөө явна. Энэ шаардлагатай. Өнөөдөр өөрийн эрх мэдэлд байгаа хэмжээндээ хийх ажлаа хийнэ. Засгийн газрын эрх мэдэлд байгаа хийх ажлыг санал болгож, тухайн үед нь шийдүүлж ажиллана. Шаардлагатай бол холбогдох хууль тогтоомжид өөрчлөлт оруулж, үнэхээр Монгол Улсад цэргийн албаны шинэчлэл, батлан хамгаалах бодлогын шинэчлэл үнэхээр өнөөдөр энд тулгамдаж байгаа асуудлууд, цөлжилт, бүтээн байгуулалт, үйлдвэржүүлэлт гээд энэ бүх тал дээр үнэхээр залуу үеийг ирээдүйтэй, ажилтай, мэргэжилтэй болгох энэ тал дээр бол маш тодорхой бодлого бол хэрэгжүүлж ажиллана гэдгийг л хэлмээр байгаа юм. 

Хоёр дахь асуудалд яагаад долоон жил гэдгийг бол манай мэргэжлийн хүмүүс хариулах байх. Гуравт нь бол хүндрэл гээд байх юм би бол нэг их харахгүй байгаа юм. Өнгөрсөн арван хэдэн жилд одоо энэ хэрэгжээд ирсэн нөхцөлд бол нэг их тийм хүндрэл гараад болохоо байгаад байсан юм бол үнэхээр тийм юм бол гараагүй. Зүгээр жилдээ бол би түрүүн хэлсэн. Энэ бол нэг 500-гаас 700, 800 хүний л асуудал байгаа юм. Үнэхээр ямар нэгэн шалтгаанаар энэ цэргийн албыг хаах бололцоогүй. Гэхдээ иргэнийхээ үүргийг биелүүлээд, энэ дүйцүүлэх албыг ч гэсэн хааж чадаагүй нөхцөлд бол мөнгөн төлбөрийг төлөх ийм хэлбэрт, өнгөрсөн 2008 онд жилийн дунджаас бол хоёр дахин их олон хүн төлсөн байгаа юм. Энэ бол тодорхой шалтгаантай байгаа байх. Төлбөрийн хэмжээ ч байгаа байх. Эдийн засгийн нөхцөл байдал ч гэсэн нилээд өөрчлөгдсөн. Олон олон үр дагаврууд бол байгаа байх. Гэхдээ цаашдаа тодорхой тооны иргэдэд энэ хэлбэрээр цэргийнхээ алба хаах үүргээ биелүүлээд, эргээд сургалтад хамрагдаад явах бүрэн бололцоотой гэж бид үзэж байгаа. Долоон жил гэдгийг манай Борбаатар генерал танилцуулна. 

М.Борбаатар: - Би Х.Жекей гишүүний асуултад хариулъя. Тэр болзолд долоон жил гэдгийг оруулахдаа бид нар зүгээр л цэргийн алба хаах нас маань 18-аас 25 хүртэл. Энэ хооронд долоон жил байгаа. Цагдаагийн албыг энэ хооронд долоон жил алба хаасан хүнийг бол 25 нас нь дуусгавар болоод, цэрэгт татагдах нас нь дуусгавар болохоор мөнгөн төлбөрөөс чөлөөлж болох юм гэсэн ийм санаагаар л долоо гэдэг тоо бол 18-аас 25 насанд цэргийн алба хаана. Ер нь зүгээр мөнгөн төлбөр төлөх хүн маань бол 27 насанд хүрсэн тохиолдолд гээд энэ хуульд орсон байж байгаа. 25-аас өмнө гэдэг бол заавал цэргийн алба хаах ёстой. Гэхдээ нөгөө чөлөөлөгдөх олон хуулийн заалтаараа оюутан сурч байгаа ч гэдэг юм уу, авгай нь дөнгөж төрсөн ч гэдэг юм уу, сургуулийн өмнөх насны хоёр хүүхэдтэй гээд бүх юмаараа чөлөөлөгдөхөд бол бид бол жил бүр чөлөөлөөд, тэмдэглээд явсаар байгаад, гэхдээ 27 дахь жил дээрээ тэр хүн бол цэргийн алба хаах мөнгөн төлбөрөө төлнө. Тэрнээс 27 наснаас өмнө мөнгөн төлбөр төлөх асуудал байхгүй. Заавал цэргийн алба хаах талаас нь л хуулийн дагуу жил бүр татаад л, тэмдэглээд л яваад байх ёстой юм. 

Хоёрдугаар асуудал нь бол таны санааг би ойлгож байна. Зүгээр ажилгүйдэл ихтэй байгаа энэ үед цэрэгт татах хүмүүсийн тоог нэмэгдүүлээд, ингээд дайчилгааны бэлтгэл маягаар ажиллуулах ёстой гээд. Манайд бол дайчилгааны нэг, хоёрдугаар зэргийн бэлтгэл үүрэгтэн гээд, та мэднэ. Ийм бэлтгэл үүрэгтнээр бүртгэгдээд энэ чиглэлээр сургалт явуулдаг ийм юм байж байгаа. Энэнд ч гэсэн мөнгөн төлбөрөө хийсэн хүн бол хоёрдугаар зэргийн бэлтгэл үүрэгтнээр сургалтад 50 нас хүртэл гурван сарын хугацаагаар хамрагдах ёстой гээд энэ хуулийн заалтад орсон байгаа. Ийм заалт бол байгаа. 

З.Энхболд: - Х.Жекей гишүүн тодруулъя. 

Х.Жекей: - Би шал өөр юм яриад байна л даа. Тэр өөрөөр хэлэх юм бол ажилгүйчүүдийг мэргэжилтэй ажилтан бэлтгэх тал руу энэ батлан хамгаалах үйл ажиллагааг чиглүүлчихвэл яасан юм бэ гэдэг тал руу л яриад тэгээд бүтээн босголт, бусад төрлийн ажиллагаануудад дайчилгааны байдлаар, өөрөөр хэлбэл, цэргийн албанд байж байгаа бид хоёр аваачаад хийх тийм байдлыг юм яриад байна л даа. Нэгд. Тэр юун дээр тодруулах асуудал. Заавал мөнгөн хэлбэр гэхгүйгээр хааж болохгүй юу? Жишээлбэл, орон нутагт, иргэнд хүндрэл учрахгүй гэж яриад байна. Энэ учирч байгаа. Бид бас энэ янз бүрийн уулзалт дээр очихоор төлбөр нь нилээн юм гараад байгаа. Тэрийг төлж чадахгүй өчнөөн улсууд байгаа шүү дээ. Тэгэхээр тэд нарыг тэр захиргаан дээр ч юм уу, ямарваа нэг байдлаар ажил төрөл хийлгээд, тэрний хөлсөөр нь нөхдүүдийн мөнгийг төлүүлдэг ч юм уу, тийм хэлбэрийн юмнууд бас байх хэрэг байна уу, үгүй юу гэдэг асуудал. 

Тэгээд хоёрт, цэргийн жинхэнэ алба гэдэгт чинь тэр цагдаа орохоо болиод байна уу? Юу болоод байна? Долоон жил цагдаа байсан хүн чинь сүүлд нь дүйцүүлэх албаны төлбөр төлөх шахуу юм болчих гээд байна уу? Тэгэхээр чинь нэг жил алба хаана гэдэг чинь үндсэндээ цэргийн алба хааж байна гэж би үзээд байгаа. Хуулиараа тийм гэж бодоод байгаа шүү дээ. Цагдаа, гамшгийн байгууллагуудад тэр ямарваа нэг хэлбэрээр ирээд, карентинд ороод, хуучнаар ярьж байна. Сургалтын төвд гараад тэгээд албаа хааж байгаа хүн чинь тэр чинь цэргийн албан хаагч мөн үү, биш үү? Тэр талаас нь одоо бодохгүй бол болохгүй болчихоод байна л даа. Энийг бас ерөнхийдөө нэг талаас нь юмыг ойлгож болохгүй байна. Би ойлгож байна л даа. Бид бол нэг талаас нь бодоод энийг ойлгож байна. Тэгэхээр нөгөө онцлог гээд үзэх юм бол жинхэнэ хугацаат цэргийн албаас илүү шахуу тийм юманд ороод явж байгаа. Энийг бас анхаарах хэрэгтэй. 

Л.Болд: - Эхний асуудал бол ойлголтын зөрүү байхгүй ээ. Би яг тантай адилхан л юм ярьж байгаа. Түрүүн би хэлсэн. Энэ жил гэхэд Засгийн газрын албан ёсны тогтоол, шийдвэр гараад 3000 гаруй хугацаат цэргийн албан хаагчдыг энгийн мэргэжил олгоно. Жишээ нь, цэргийн мэдлэгээ эзэмшээд, дадлага сургуулилтаа хийгээд цаана нь нэмэлт бололцоо гаргаад энгийн мэргэжил олгоно. Эргээд энэ ажилгүйчүүдийн эгнээг биш харин жинхэнэ ажилтай хүмүүсийн эгнээг өргөжүүлэх ийм арга хэмжээ бол авч байгаа. Энэ ойлголтоор би ярьж байгаа. Харин ашиглаад барилгын ажил хийгээд ир гэх юм бол тэр бол бас жаахан өөр байх. Тэр төлбөрөөс өөр хэлбэр байна уу гэдэг дээр нэгд бол биеэр алба хаах, хугацаат цэргийн алба. Хоёр дахь нь дүйцүүлэх алба гэж байгаа. Энэ бол аймаг, орон нутаг болгон судалгаа хийгээд, энэ жил яг таны хэлж байгаа төлбөрийн чадваргүй, гэхдээ хугацаат цэргийн албанд татагдах бололцоогүй хичнээн залуучууд байна вэ? Эд нараар бид нар гамшигтай тэмцэх, байгалийн хорт үзэгдэлтэй тэмцэх, зам, гүүр барих гэдэг орон нутагтаа тодорхой дүйцүүлэх алба хаалгаад, төлбөрийг нь төлөөд ингээд чөлөөлүүлж байгаа. Энэ бол жил болгон төлбөр төлж байгаагаасаа олон мянга гаруй залуучуудыг жил болгон энэ албыг ингэж хаалгаж байгаа. Ингэх бололцоогүй, энэ дүйцүүлэх албанд ч оролцох бололцоогүй, бид зүгээр мөнгөө төлнө гэсэн залуучууд л төлбөр хийж байгаа байхгүй юу. 

Тэгэхээр бидэнд бол өнөөдөр Монгол Улсын иргэнд гурван сонголт байгаа. Тэгээд өөрийн тэр сонголтоосоо үнэхээр өөрийнхөө амьдрал, ажлын онцлогийнхоо бололцоогоор хааж байгаа. Энэ бол байгаа юм. Тэр цэрэг, цагдаагийн албан хаагч цагдаа болон гамшигтай тэмцэх, онцгой байдлын албан хаагчид бол үнэхээр цэрэгтэй дүйцүүлж болохуйц тийм алба хааж байгаа. Үнэхээр тушаалаар, форм өмсөөд тэр бол ойлгомжтой. Хэрэгжүүлж байгаа үйл ажиллагааны хувьд ч гэсэн. Тийм учраас тэдгээрийг энэ цэргийн насандаа ажиллаж байгаа тэр хугацаандаа үнэхээр тэр албыг хааж байгаа бол цэргийн албанаас чөлөөлөөд явах гэсэн ийм л дүрэм, журам өнөөдрийг хүртэл мөрдөж ирсэн юм байна. Энэ дээр нэмэлт тайлбар байна уу? 

М.Борбаатар: - Зэвсэгт хүчинд цэргийн үүрэг гүйцэтгэж байгаа иргэнийг цэргийн жинхэнэ албан хаагч гэнэ гэсэн хуулийн заалт байгаа. Тэгэхээр яг энэ онцгой, ер нь Дээд шүүхээс ч гэсэн зэвсэгт хүчин гэдэг ойлголтонд ерөнхий цэрэг, хилийн цэрэг, дотоодын цэрэг хамаарна гэсэн ийм тайлбар байдаг. Яг энэ утгаас нь аваад үзвэл онцгой байдалд алба хааж байгаа, цагдаад алба хааж байгаа энэ албан хаагчдын яг цэргийн жинхэнэ албан хаагчтай адилтгаж авч үзэж арай болохгүй байгаа юм. Та одоо цагдаагийн байгууллагад нэг жил ажиллалаа. Тийм учраас таныг зэвсэгт хүчинд алба хааснаар тооцлоо гэсэн ийм юу бол хуулийн энэ заалтуудаар хараахан яг ингэж адилтгаж авч үзэж болохгүй байгаа юм. Ер нь яахав цагдаа, шүүхийн шийдвэр гүйцэтгэх байгууллагын албан хаагчдын эрх зүйн байдал төрийн албан хаагчтай адилхан цэрэг, цагдаагийн албан хаагчийн эрх зүйн байдлаар зохицуулагдаад явж байгаа. Яг албаны хувьд хуулийн тиймэрхүү заалтууд байгаа учраас шууд адилтгаж авч үзэх тийм эрх зүйн үндэс хараахан байхгүй байгаа гэж ойлгож байгаа. 

З.Энхболд: - Х.Жекей гишүүний асуултыг би бас дэмжээд байгаа юм. Тэрийг хэр тодорхой байдаг юм бэ гэдгийг лавлаад асууя. Одоо ингээд дүйцүүлэх албаар ямар нэгэн хэмжээний мөнгөн төлбөр төлнө шүү дээ. Тэр мөнгөө өөрөө төлөх чадваргүй бол хөдөлмөр хийгээд, мод тарьдаг юм уу, зам барьдаг юм уу, гэхдээ цалингаа авахгүйгээр тэр мөнгийг нь компаниас нь Батлан хамгаалах яам руу явуулчихдаг, яг тэгж тооцдог юм байна уу? Эсвэл зүгээр одоо ингээд аймагт харж байхад түймэр гарлаа яв гээд хэдэн хүнийг явуулчихдаг л даа. Тэгээд энэ жилийн ажил дууслаа. Баяртай гээд явуулчихдаг. Тийм биш тогтмол ажилтай байгаад цалингийн мөнгөн төлбөрийнхөө дүнг тооцож аваад байж болдоггүй юм уу л гэж асуугаад байх шиг байна, тийм үү? Яг одоо “а”, “б”-гүй. Нэг хэсэг нь мөнгөөр төлж байна. Нэг хэсэг нь хөдөлмөрөөр төлж болно. 

Хоёр дахь том асуудал бол та Х.Жекей гишүүн, Л.Болд сайд хоёрын хоёулангийнх нь яриад байгаа энэ бүтээн байгуулалтын ажилд ажилгүй залуучуудаа ихээр оролцуулъя. Тэгэхдээ зохион байгуулалттайгаар. Одоо урд хил дээр нүүрс зөөж байгаа самосмолын жолооч нар Хятадууд байгаа. Яагаад Монголчуудыг авахгүй байна гэхээр яаж ч өндөр цалин өгөөд хоёр сараас тэсэхгүй зугатаагаад байна. Ажлаас нь бэрхшээгээд байна гээд байна л даа. Тэгээд тэгүүлэхгүйн тулд бас арга хэлбэр бодож олоод Монголд өчнөөн ажилгүйдэл байдаг. Гадаадын иргэд орж ирээд ажлыг нь хийгээд байж болохгүй шүү дээ. Тэр цалингийн зохистой хэмжээ, хөдөлмөрийн нөхцөл, дээр нь цэргийн диктатурыг жаахан нэмээд өгвөл сахилгатай ажилчин гарах болов уу л гэж би бодоод байгаа юм. 

Гурав, дөрвөн жилийн өмнө Өвөрхангайгаас нэг хоёр, гурван мянган хүн Солонгос явсан юм. Тэгээд нөгөө гэрээ нь дуусаад гурван жилийн дараа эргээд ирсэн. Одоо Өвөрхангайд ажилчин авна гэж байгаа компаниудын зарлал дээр Солонгос яваад ирсэн хүнийг ажилд авна гэж байгаа. Нөгөө үлдсэн хүмүүсийг нь авахгүй байна. Яагаад гэхээр сахилга баттай болсон, цаг барьдаг, архи уудаггүй, тэгээд хагас сайнд яагаад ажиллахгүй байгаа юм? Ямар сонин юм гэж асуугаад байна гэж байгаа. Тэнд хагас сайнд амардаггүй юм байна л даа. Тэгээд ажил олгогчид өөрсдөө тийм хүмүүсийг илүү ажилд авах сонирхолтой болсон шиг, тэгээд манай Солонгос явахын оронд арми бас нэг мэргэжлийн үнэмлэх өгчихдөг, мэргэжилтэн сургачихдаг, мэргэжилтэй болсон хүнийг нь тэр бүтээн байгуулалт хийж байгаа, төмөр зам хийж байгаа, засмал зам хийж байгаа уурхай дээр самосмол бариулаад, тэгээд өөрөө сонирхолтой бол үлдээд өндөр цалинтай болдог нэг ийм завсрын дамжлага болоод яачих юм бол хүмүүс юун цэргийн албанаас зугатаах, цэргийн албанд очиж мэргэжилтэй болж, ажилтай болохын төлөө өрсөлдөх байлгүй. Солонгос явахын төлөө өчнөөн юм болдог шүү дээ. Ийм нэг санал байна. 

Хоёрдугаарт, дүйцүүлэх албаны хүмүүсээр төлөх мөнгөнд нь тааруулж, ажил хийлгэх талбар бол маш их байгаа. Одоо ингээд цөлжилттэй тэмцъе, мод тарь гээд модыг өгөхөөр тарьдаг хүн байхгүй байна. Таван зуун мянган төгрөгийн цалин нэхээд хэвтээд байгаа. Цалингаа авчихаад мод нь бас үхээд байгаа байхгүй юу. Тэгээд сумын төв дээр ажилгүй, цэргийн албанд явах хүсэлгүй, дүйцүүлэх албаар хаана гэсэн хүмүүсийг бүтэн жил, хоёр жилийн турш мод тариулаад, модыг нь хүлээж авснаараа дүйцүүлэх албыг нь хаасан гэж үзэхээр ингэж нөгөө илүү тодорхой тооцож болохоор ийм бүртгэлтэй болбол ямар вэ гэдэг саналууд байгаа юм л даа. Энэ саналын талаар байр сууриа илэрхийлэхгүй юу.

М.Борбаатар: - Дүйцүүлэх албыг ерөөсөө хоёр хэлбэрээр хааж байгаа. Нэгдүгээрт нь биеэр дүйцүүлэн хааж байгаа. Тэгэхээр жилд бид нар мянга орчим иргэнийг биеэр дүйцүүлэх албанд элсүүлж, орон нутагт алба хаалгаж байгаа. Энэ орон нутагт албаа биеэр хааж байгаа залуучууд хоёр жил алба хаах ёстой. Хоёр жил алба хаахынхаа таван сард дүйцүүлэх албаны үүрэг гүйцэтгэх ёстой. Дүйцүүлэх албаны үүрэгт бүтээн байгуулалтын ажил, гамшиг, осолтой тэмцэх, мөн ноднин батлагдсан дүйцүүлэх албаны журамд орсон өөрчлөлтөөр цөлжилттэй тэмцэх асуудал хүртэл орсон байгаа. Дүйцүүлэх албыг мөнгөн төлбөрийн хэлбэрээр орлуулан хаах иргэд бол мөнгөн төлбөр төлнө гэсэн ийм л эрх зүйн зохицуулалт байдаг. Хэрэв мөнгөө төлж чадахгүй тохиолдолд та бүтээн байгуулалтад оролцож, ажил хөдөлмөр хийж мөнгөн төлбөр нөхөж төлнө гэсэн ийм эрх зүйн зохицуулалт одоогоор байхгүй байгаа. Гэхдээ ер нь бол мөнгөө төлж чадахгүй байгаа төлбөрийн чадвар багатай энэ иргэдийг орон нутагт нь зохион байгуулалттайгаар орон нутгийн хэмжээний бүтээн байгуулалтын ажилд оролцуулж, тэр төлбөр төлүүлэх асуудлыг зохицуулах ийм юу бол орон нутагт зохион байгуулах бололцоотой гэж үзэж байгаа. 

Л.Болд: - Тийм. Энэ дээр бол орон нутгийн захиргааны үүрэг хариуцлагыг дээшлүүлэх л асуудал байгаа юм л даа. Одоо тэр эрх мэдэл нь байгаа байхгүй юу. Батлан хамгаалах яам, Засгийн газрын хувьд бол хүнээс заавал мөнгө авах гээд байгаа юм ерөөсөө байхгүй. Үнэхээр эцсийн шатанд ингээд цэргийн нас дууслаа гэхэд тэр хүн албаа хааж чадаагүй, дээрээс нь дүйцүүлэх алба хаах бололцоогоо ашиглаж чадаагүй ийм нөхцөлд тэр хүн өөрөө одоо энэ хугацаанд ямар хэмжээний төлбөр төлөх ёстой юм гээд дунджаар нэг хоёр зуу орчим мянган төгрөг төлөөд л цэргийн алба дуусаж байгаа юм. Гэхдээ давхар сургалтад хамрагдаж, хүлээх ёстой үүргээ бол хүлээх ийм л асуудал үлдэж байгаа. Цаашдаа бол З.Энхболд даргын яриад байгаа, Х.Жекей гишүүн, ер нь олон хүн ярилаа. Энэ бүтээн байгуулалтын ажилд ажилгүйчүүдийн эгнээг хорогдуулж эргээд энэ залуучуудаа ажилтай болгох, орлоготой болгох энэ бодлого бол чухал. Энэ дээр бид нар олон талаас нь асуудал боловсруулж оруулна. 

Сая Энхболд дарга хэлж байна л даа. Үнэхээр өнөөдөр барилгын юм уу, замын компаниуд хэлдэг л дээ. Сум дээр ингээд зарлал гаргадаг. Ерөөсөө хүн ирдэггүй шүү дээ. Гэтэл малчдад зохион байгуулалттай, мэдлэг, мэргэжил шаардсан, үнэхээр хүн хүч шаардсан ийм ажил дээр сум дээр хэд хэдэн залуучууд гарч ирээд тэгээд тэр зам барилгыг нь бариад өгөх тийм магадлал бага л даа. Жишээ нь, нэг компани нүүрс зөөж байна гэхэд зуун жолооч хэрэгтэй байгаа байхгүй юу. Гэтэл сум, аймгаас бол тэр дор нь чадвартай, хариуцлагатай, зохион байгуулалттай зуун жолооч гаргаад ажиллах тийм бололцоо байдаггүй. Эргээд Хятадаас жолооч оруулж ирээд Монголын нутаг дээр өнөөдөр мянга гаруй хүнд даацын авто машин Хятад жолоочтой явж байна гэж байна. Зөвхөн Өмнөговь аймгийн өмнөд хэсэгт. Ингээд бодохоор үнэхээр бидэнд бол хийх ажил энэ дээр тодорхой зохион байгуулалтын авах арга хэмжээ маш их бий. Тэгээд өөрсдийн эрх мэдлийн хэмжээнд шийдэх асуудлыг бол шийднэ. Тодорхой эхний алхмууд бол хийж байгаа. Гэхдээ бол мэдээжийн хэрэг би бодож байна. Нилээд томоохон хуулийн зохицуулалт энэ дээр шаардлагатай. Их хуралд танилцуулж, Байнгын хороогоор ярьж байж энийг шийдүүлэх ёстой байх гэж бодож байгаа. Баярлалаа. 

З.Энхболд: - Гишүүд асуулт асууж дууслаа. Санал, дүгнэлтээ хэлье. Санал, дүгнэлт хэлэх гишүүд гараа өргөнө үү. Х.Наранхүү, Ц.Шинэбаяр, Я.Батсуурь, Х.Жекей. Х.Жекей гишүүнээр саналаа тасалъя. Наранхүү гишүүн.

Х.Наранхүү: - Хоёрхон зүйл.

Ч.Хүрэлбаатар: - Энхболд дарга аа, би асуултынхаа хариултыг аваагүй байгаа шүү дээ. 

З.Энхболд: - Тийм. Бэлэн болохоороо хэлээрэй. Хэлэлцэх эсэх явж байгааг гишүүд анхаараарай. Яг төсөлтэй холбоотой санал бол дараагийн хурлаар гарах ёстой. 

Ч.Хүрэлбаатар: - Асуултынхаа хариултыг авчихаад, дараа нь санал хэлж болно биз дээ. 

Х.Наранхүү: - Тэгэхээр эхнийх нь сая хүмүүсийн ярьдаг тэр тодорхой нөхцөлд мөнгөөр биш ажлаар албаа хаах гэдэг энэ үндсэндээ хүссэн хүсээгүй манай нийгмийн бодит байдал ийм байгаа учраас энэ нилээн их тод томруунаар энэ хуульд тусах ёстой юм болов уу даа. Энийг дэмжиж байгаа. Механизмыг нь жаахан тодруулж өгөх шаардлагатай юм шиг байгаа юм. Хоёрдугаарт, энэ чинь тэгээд үнэн хэрэг дээрээ нөгөө ажилгүй хүнд мөнгө тогтоочихоор зэрэг энэ чинь хамаатан саданд нь шинэ татвар тогтоосонтой адилхан болчихоод байна л даа. Цаад агуулга нь биш болчихоод байна. Хоёр дахь санаа бол тэр өвчтэй хүн гээд ямар байдлаар яаж чөлөөлж байна аа? Энэ дээр бас нилээн сайн харж, ялгаж салгаж үзэх боломж байна уу? Жишээлбэл, Долоо хоног, хоёр долоо хоног, сарын дотор эмчилгээ хийгээд, тэгээд тэнцүүлээд, эмчилгээний зардлыг ямар байдлаар хаана нь яаж тооцдог юм? Тэр хэмжээгээр хугацааг нь сунгадаг юм уу, яадаг юм, тийм ээ? Энэ бас бодууштай зүйл юм шиг байна. Яагаад гэвэл залуучуудын бараг тал нь тэнцэхээ больсон байна. Тэгэхээр энэ дотор хэд нь үнэхээр удаан хугацааны эмчилгээ шаардаж байгаа учраас үнэхээр тэнцэхгүй, хэд нь зүгээр нэг гайгүй богино хугацаанд эрүүлжүүлж болох ийм боломж байна гэдэг бас хоёр талтай юм шиг байгаа юм. Нэг нь одоо тэр цэргийн албанд аль болох олон залуучуудыг хамруулах гэдэг талаасаа чухал. Хүн амаа эрүүлжүүлэх гэдэг талаасаа ч чухал юм шиг харагдаад байгаа юм. Энэ асуудлыг бас харж үзэж тооцох боломж байна уу гэж.

З.Энхболд: - Хэлэлцэх эсэхийг дэмжиж байгаа юу? Тэр талаар саналаа хэлээрэй. 

Х.Наранхүү: - Төслийг дэмжиж байна. 

З.Энхболд: - За, Шинэбаяр гишүүн. 

Ц.Шинэбаяр: - Хэлэлцэх эсэхийг дэмжиж байна. Энд нэг хэдэн санал байна. Түрүүн асуултаас харж байхад цэргийн насны эрүүл тэнцэхгүй иргэний хувьд бол хуучин 1998-аас 2004 онд 46 хувьтай байж байгаад 2004-өөс 2008 онд 33 хувь болж буурсан. Гэхдээ энэ цэргийн дүйцүүлэх албанаас чөлөөлөгдөх албан тушаалтны нэрсийг заасан байна л даа. Энэ бол нилээн өргөн хүрээ хамарч байгаа. Энийг ингээд яг одоогийн төслөөр хэрэгжүүлээд явах юм бол магадгүй өмнөх чөлөөлөгдөж байсан бааз сууриа өсгөчихөж байгаа юм биш үү гэсэн ийм нэг санаа байна. Тийм учраас энэ тал дээр цаашид анхаарч харах хэрэгтэй байна. Мөн үүнээс гадна гадаадад гарч ажиллахаар явж байгаа, мөн гадаадад ажиллаж байгаа хүмүүсийн талаар яаж анхаарч үзэж байгаа юм бэ? Энийг одоо бас дараа дараагийн асуудал дээр нилээн анхаарч үзэхгүй бол цэргийн насны нилээд олон хүмүүс яг одоо дүйцүүлэх албаны насан дээрээ гадагшаа гараад явчихаар энэ дээр хориглосон юм уу, тэр төлбөрийг авах тухай ямар асуудал байгаа юм тэр тал нь тодорхой харагдахгүй байна. Энэ дээр анхаарах хэрэгтэй байна гэсэн ийм санал байна. 

З.Энхболд: - Анхны хэлэлцүүлгийн үеийн саналуудыг бол анхны хэлэлцүүлэг дээрээ ярих хэрэгтэй. Одоо хэлэлцэх эсэхтэй холбоотой саналуудаа хэлж байгаа. Жекей гишүүн саналаа хэлье. 

Х.Жекей: - Түрүүн асуултан дээр асуусан л даа. Тэр мянга гаруй хүн жилд дүйцүүлэх албаны юугаар мөнгө төлж байгаа юм шиг байна. Дайчилгааны янз бүрийн хэлбэрээр ажиллаж байгаа юм шиг байна. Монгол Улсад нэг 330-аад сум гээд үзэх юм бол гурван хүн л нэг суманд оногдож байна. Энэ бол бас бага тоо байна. Би ойлгож байна л даа. Эрх зүйн зохицуулалт талаас жаахан хязгаар тавиад тэгээд энэ концепцийн хувьд өөрчлөх гэхээр бас болж өгөхгүй байгаа асуудал байгаа. Хууль, эрх зүйн хувьд ч гэсэн одоо тэгээд нөгөө талдаа Батлан хамгаалахын тэр цөлжилт ч юм уу, эсвэл барилга барих, зам гээд энэ бүтээн босголт руу шууд ороод явна гэхээр суурь нь зохицуулагдаагүй учраас тэрийг хийхэд хүндрэл байгаа гэдэг ойлгомжтой. 

Тэгэхээр энэ хүндрэлээс хэдүүлээ салахын тулд одоо энэ концепцийн хувьд одоо энэ миний яриад байгаа нь тэр л дээ. Тийм учраас энийг нэг цаашид анхаараач ээ гэж. Ялангуяа одоо яаралтайхан шиг анхаараад тэрийг ерөөсөө хууль, эрх зүйн хувьд нь, тэгээд номлолын хувьд нь өөрчлөхөөр юм байвал яаралтай яаралтай хийгээд явчих хэрэгтэй байна. Энэ асуудалтай холбоогүй учраас би энийг нэмж хэлж байгаа юм. Тийм учраас тэр талаас анхаарч үзээч ээ гэж. Энэ асуудлыг хэлэлцэхдээ бас дотор нь боловсронгуй болгох асуудлуудыг анхны хэлэлцүүлгээр бид яриад болчих байх гэж бодож байна л даа. Тэгээд оруулаад явчих байх гэж бодож байна. Тийм учраас хэлэлцэх тал дээр санал нэг байна. 

З.Энхболд: - Батсуурь гишүүн саналаа хэлье. Тэр хооронд та нар Хүрэлбаатар гишүүнд тоогоо хэлнэ шүү. 

Я.Батсуурь: - Би ерөнхийдөө энэ дүйцүүлэх албаны хүрээг ингэж тэлж өргөжүүлж байгааг дэмжихгүй байгаа юм. Ер нь иргэд бол аль болох бүгдээрээ нийтээрээ цэргийн албыг хаах нь зүйтэй. Тийм боломжийг нь бид нар төрөөс хуулиар зохицуулж олгох ёстой. Энэ дээд сургууль төгссөн төрийн албанд ажиллаж байгаа улсуудыг заавал бүтэн жилээр хаалгах шаардлага байхгүй. Урьд өмнө нь дээд сургуулийн оюутнууд 45 хоногийн түр зэрэгт хамрагдаад алба хаагаад болдог байсан. Хуучин нийгмийн үед. Тэгэхээр зэрэг энийг хугацааг нь богиносгоод хоёр, гурван сар болгоод дээд сургууль төгссөн хүмүүсийн, ялангуяа төрийн албанд ажиллаж байгаа нэгэнт ажил мэргэжлээ сонгосон улсууд нь богино хугацааны алба хаалгах маягаар хаалгах, тэр ажил мэргэжилгүй шинэ залуу хүүхдүүдэд нь бидний сая гишүүдийн ярьсанчлан аль болох мэргэжил олгох, хуучин бид нар барилгын цэрэг гэж байсан. 

Тэрэнтэй адилхан уурхай, зам, гүүр, барилга энэ чиглэлээр инженерийн чиглэлээр нэртэй цэргийн анги ч гэдэг юм уу, алба хаалгаж ажил, мэргэжилтэй болгох, тэр эрүүд мэндээр тэнцдэггүй тэр улсуудыг нь бас дотор нь ангилж ялгаж үзэх нь зүйтэй байх. Наранхүү гишүүний хэлсэнчлэн. Аль болох эрүүл мэндээр тэнцүүлж, тэрэнд нь тохирсон хэмжээний богино хугацааны байдаг юм уу, хөнгөн хэлбэрийн алба хаалгаж ажил, мэргэжилтэй болох чиглэлээр нь тэрийг бэхжүүлэх талаар нь. Ер нь цэргийн алба чинь бас хүний бие бялдрыг харин эрүүл болгодог эд шүү дээ. Би лав цэргийн алба хаагаад дараа нь гурав, дөрвөн жил хамрын ханиад ч хүрэхгүй явж байснаа санаж байна. Ийм гурван чиглэлээр алхмуудыг бас харж үзэх нь зүйтэй болов уу гэсэн саналтай байна. 

З.Энхболд: - Анхны хэлэлцүүлгийн үед анхаарах зүйл ярьлаа. Хэлэлцэх эсэхийг дэмжиж байгаа, тийм ээ?

Я.Батсуурь: - Дэмжиж байна. 

З.Энхболд: - Ч.Хүрэлбаатар гишүүний асуусан тоог хэлье. Ажлын хэсэг. За, юу болж байна? Чуулган дээр юу гэнэ ээ? Хүрэлбаатар гишүүнийг саналаа хэлэхэд нь тоо хэрэг болоод байгаа учраас. 

Ч.Хүрэлбаатар: - Одоо бэлэн бус байгаа бол яахав ээ. 

З.Энхболд: - Болох уу? 

Ч.Хүрэлбаатар: - Тийм. Тааж худлаа тоо хэлээд яахав. Их нарийн биш шүү дээ. Судалгаа хийж байгаа бол энэ чинь ийм хүн цаана нь чөлөөлөгдөх юм байна. Ийм ийм зүйл болох юм байна гэдэг эдийн засгийн л судалгаа гэсэн үг шүү дээ. Уг нь оруулж ирэхэд та нар хийсэн л байх ёстой. 

З.Энхболд: - Хүрэлбаатар гишүүн саналаа хэлье. 

Ч.Хүрэлбаатар: - Үгүй ээ, санал хэлэхгүй ээ. Би нэгэнт гишүүд дэмжиж байгаа юм чинь би дэмжиж байна. 

З.Энхболд: - Байнгын хорооны хурал дээр гишүүдийн гаргасан саналыг багцлаад давтагдаж байгаа учраас хэлэлцэх эсэхийн дүгнэлт дотор нэмж оруулна. Одоо саналаа хураая. 

Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг батлах тухай УИХ-ын тогтоолыг чуулганы нэгдсэн хуралдаанаар хэлэлцье гэсэн томъёоллоор санал хураая. Түрүүн Наранхүү гишүүн саналаа өгөөд гарсан. Дэмжиж байгаа гишүүд гараа өргөнө үү. 

10-аас 8.

З.Энхболд: - Дэмжигдэж байна. Нар зөв тойроод Ц.Шинэбаяр гишүүнээр уншуулчих уу? Дараа удаа ингээд явъя. Эхний асуудал хэлэлцэж дууслаа. 

Хоёр. Монгол Улсын хууль, тогтоомжийг 2012 он хүртэл боловсронгуй

болгох үндсэн чиглэл батлах тухай УИХ-ын тогтоолын төсөл

(анхны хэлэлцүүлэг)

Хоёрдугаар асуудал руугаа оръё. Хоёрдугаар асуудлын ажлын хэсгийг урьж байна. 

Хоёрдугаар асуудал. Монгол Улсын хууль, тогтоомжийг 2012 он хүртэл үндсэн чиглэл батлах тухай УИХ-ын тогтоолын төслийн анхны хэлэлцүүлэг байгаа. Ажлын хэсэг ирсэн байна. Баясгалан Хууль зүй, дотоод хэргийн яамны Төрийн нарийн бичгийн дарга, Цолмон мөн яамны Хууль зүйн бодлогын газрын дарга, Дондогмаа мөн яамны Хууль зүйн бодлогын газрын мэргэжилтэн. Анхны хэлэлцүүлэг учир танилцуулга хийгдэхгүй юм байна. Хэлэлцэх эсэх дээр хийгдсэн. Гишүүдэд тарсан байгаа. Энэ бараг хоёр долоо хонож байгаа асуудал. Анхны хэлэлцүүлгийн үеэр чуулган дээр нилээн их асуулт, хариулт өрнөсөн. Тийм учраас тогтоолын төсөлтэй холбогдуулан гишүүд асуулт асууж, хариултаа авъя. Асуулт асуух гишүүд гараа өргөнө үү. Ц.Шинэбаяр, Х.Жекей гишүүн. Х.Жекей гишүүнээр асуултаа тасалъя. Ц.Шинэбаяр гишүүн. 

Ц.Шинэбаяр: - Энэ хуулийн жагсаалт дотор тэр 50 дээр байна л даа. Газрын тосны тухай хуулийн шинэчлэн найруулах тухай. Энэ цаг хугацааны хувьд бол 2010 он гэсэн төсөл явж байна. Уул нь бол энэ Засгийн газраас санал аваад УИХ-ын гишүүд Дорноговь аймгаас сонгогдсон гишүүд, Дорнод аймгаас сонгогдсон гишүүд хуулийн төсөл санаачлаад явж байгаа. Энэ талаар нилээн явж байгаа. Гэтэл энэ цаг хугацааны хувьд 2010 он гээд оруулсан байна. Энийг одоо яагаад ингэж хойш нь тавьсан юм бэ? Энэ төсөл дээрээс. Энэ дээр нэг хариулт өгөхгүй юу. 44 дээр тэр хариуцлагатай уул уурхайн зарчмаар ажиллах уул уурхайн үйлдвэрлэл эрхлэх нөхцөлийг бүрдүүлэх тухай бичил уурхайн тухай байна л даа. Тэгээд урьд нь яагаад хариуцлагатай гэж яриагүй юм? Одоо энэ бичил уурхайг хариуцлагатай болгох тухай гэж яагаад яриад байгаа юм? Энэ тал дээр нэг ойлголт, хариулт өгөхгүй юу. 

З.Энхболд: - Ажлын хэсэг. Хариулах хүн нэр, ажлаа хэлээд. 

Г.Баясгалан: - Баясгалан хууль зүй, дотоод хэргийн яамны Төрийн нарийн бичгийн дарга Шинэбаяр гишүүний асуултад хариулъя. Газрын тосны тухай хуулийн шинэчилсэн найруулга дээр бол Эрдэс, баялаг, эрчим хүчний яамнаас санал ирээд 2010 гээд орчихоод явж байгаа. Ерөнхийдөө энэ нилээн том бодлогын асуудал учраас Засгийн газар санаачлах нь зүйтэй гэж үзэж байгаа. Мэдээжийн хэрэг гишүүд бүрэн эрхийнхээ хүрээнд санаачилсан учраас хэрвээ төсөл ороод ирвэл хамтруулж яах ёстой байх. Хэрвээ одоо өргөн баригдсан байгаа бол Байнгын хороон дээр санал гараад Засгийн газрын өргөн мэдүүлэх төслийг жаахан хурдавчлуулах юм бол төслүүд хамтран хэлэлцэх боломжтой болов уу гэж бодож байна. Бид нарын энэ яг үндсэн чиглэлийн төслийн хувьд бол холбогдох яамдаас бид нар санал аваад, тухайн яамдын боловсруулах оруулах боломжтой гэж үзсэн тэр хугацаагаар нь л тавьж оруулж ирж байгаа. Гэхдээ одоо хэлэлцүүлгийн явцад бол гишүүд ярилцаад ялангуяа холбогдох мэргэжлийн яамтай ярилцаад энэ асуудлыг нааш нь болгох асуудлыг шийдэх боломжтой гэж ойлгож байна. Бичил уурхайн хувьд бол ерөнхийдөө энэ нилээн олон жил яригдаж байгаа асуудал. Тэгээд одоо төслийн хувьд бол бид нар 2009 онд энэ асуудлыг шийдэх нь зүйтэй гэж үзэж байгаа. Тэгээд энд бол Эрдэс баялаг, эрчим хүчний яам хариуцан боловсруулж оруулж ирэхээр байгаа. Тэгээд энэ дээр бол яамдууд тодорхой хуулийн төслийг санаачлахдаа тухайн хуулийн төсөл дээр ямар тодорхой харилцааг зохицуулах юм бэ гэдэг дээр санал оруулж ирж байгаа. Тэнд нь саяын таны хэлж байгаа тодорхой асуудлуудыг зохицуулна гэж орж ирж байгаа. Зүгээр миний ойлгож байгаагаар сүүлийн үед энэ хариуцлагатай уул уурхай гэдэг асуудлыг бол ер нь газар сайгүй л ярьж байгаа гэж ойлгож байгаа. 

З.Энхболд: - Шинэбаяр гишүүний ярьсан бол нэмэлт, өөрчлөлтийн тухай. 50 бол шинэчилсэн найруулгын тухай байгаа. Биш ээ. Газрын тосон дээр. Шинэчилсэн найруулгыг ер нь бол Засгийн газар хийх нь улс төрийн соёлын хувьд зүгээр байгаа юм. Газрын тостой хоёр аймгийн гишүүдийн санаачилсан зүйл бол зөвхөн ашигт малтмалын нөөц ашигласны татварын хуваарилалтыг нөгөө Ашигт малтмалын хуульд байдагтай адилхан болгох л ийм жижигхэн нэмэлт байгаа. Тэгэхээр тэр нэмэлт бол энэ 2010 онд ирэх хуулийг хүлээлгүйгээр хийгдээд батлагдаад явах бүрэн боломжтой. Ер нь шинэчилсэн найруулга болгоныг энд тусгахгүй байя гэдэг ийм чиглэлийг ярьсан. Бичил уурхай бол зөндөө удаж байгаа учраас ондоо багтаж хийсэн байх. Жекей гишүүн. 

Х.Жекей: - Энэ найман УИХ-ын гишүүн орсон байгаа юм л даа. Нөгөө санал өгснөөрөө орсон гээд. Анхны хэлэлцүүлгийн үеэр яригдаж байсан л даа. Тэрийг нь УИХ-ын гишүүнтэй яриад Засгийн газар санаачлахаар энэ хуулийг боловсруулах асуудлыг санал гаргаж оруулж ирэхээр хийж болох уу? Жишээлбэл, Улсын Их Хурлын тухай хуульд нэмэлт, өөрчлөлт оруулах тухай гэж байгаа. Тэр Буд гишүүн дээр байж байгаа. Дараа нь тэр Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, дараа нь Сонгуулийн төв байгууллагын тухай хуульд нэмэлт, өөрчлөлт оруулах тухай, УИХ-ын сонгуулийн тухай хуульд нэмэлт, өөрчлөлт оруулах тухай, Орон нутгийн хурлын сонгуулийн тухай гээд гэх мэтчилэн ингээд явсаар явсаар давхардсан тоогоор найман УИХ-ын гишүүн дээр ийм байна. Тийм зохицуулалт хийж болох уу? Жишээлбэл, надад ч байж байгаа. Цэргийн албан хаагчдын тэтгэвэр, тэтгэмжийн тухай хуульд нэмэлт, өөрчлөлт оруулах гээд. Холбогдох яамдаар нь дамжуулаад, Засгийн газраар өргөн бариулаад ингээд явбал энэ дээр ингээд засаад явчихвал болох уу гэсэн тийм л санаа байна л даа. 

Г.Баясгалан: - Саяын Х.Жекей гишүүний асуултын хувьд тийм л байгаа юм л даа. Энэ яг сүүлийн тэр гишүүдийн нэр бичсэн. Үнэхээр ганцхан Р.Буд гишүүний нэрийг зарим дээр нь бичээд явсан. Ер нь бол УИХ дээр бас ажлын хэсэг байгаа юм байна лээ. Ийм улс төрийн харилцааг зохицуулсан шинжтэй. Ялангуяа улс төрийн намууд, парламентад суудалтай юм уу, бусад намууд хоорондоо ийм зөрчил шаардсан энэ асуудлыг бол гишүүдийн энэ хүрээнд нь л хэлэлцэх зүйтэй. Ялангуяа хуралдааны дэг гээд ирвэл угаасаа Улсын Их Хуралтай холбоотой асуудлууд байгаа. Зүгээр ийм хуулийн төслүүдийг бол Засгийн газар санаачлах нь бол зохимжтой биш гэж үзээд, гишүүдээс ирсэн саналын дагуу УИХ-ын гишүүд өргөсөн. Сүүлд хэлэлцэх эсэхийг ярьж байх үед бол энэ дээр УИХ-ын ажлын хэсэг гэж бичих нь зохимжтой л гээд байна лээ. Тэгэхээр яахав гишүүд санаачлагчдаас бидний бодол бол ажлын хэсэг гэх нь хаашаа юм зүгээр тэр ажлын хэсэгт орж байгаа гишүүдийг бүгдийг нь нэрлээд бичээд оруулах нь зөв юм уу л гэсэн юм ярьж байна. Сая бас Эдийн засгийн байнгын хороон дээр энэ асуудал яригдаж байна. Эдгээр энэ улс төрийн харилцаатай холбоотой хуулиудыг хийхэд зайлшгүй Үндсэн хуультай холбоотой асуудал гарч ирэх юм байна. Энийг та нар юу гэж үзэж байгаа юм бэ гээд бид нараас асуугаад байна лээ. Бид нарын хувьд, ялангуяа миний хувьд яамны одоо мэргэжилтэн, ажилтнуудын хувьд бол тодорхой хэлэх юм байхгүй. Энэ бол тодорхой бас арай өндөр түвшинд шийдэх ёстой асуудал байх. Тийм учраас энийг хэрвээ ороод ирвэл энд нь илүү гишүүд нь зохимжтой байгаа юм. Илрэх нь бол гишүүдээр цаанаа бол зөвшилцлөөр бас бус юм явах байх. Тэр дээр бол Засгийн газар тодорхой санал, дүгнэлт өгөх маягаар л оролцох нь илүү зохимжтой юм уу гэж бид энэ үндсэн чиглэл боловсруулах явцад ярьсан. Манай сайд ч бас иймэрхүү байр суурийг илэрхийлж байсан. 

Ер нь одоо энэ сонгуулийн хуулиудтай холбоотой байгаа. Саяын бараг таны нэрлэсэн хуулиуд л даа. Хойно УИХ-ын гишүүн санаачлахаар гээд орчихсон асуудлууд байгаа л даа. Өөр ерөнхийдөө бас тэр тодорхой Засгийн газрын үйл ажиллагааны хүрээнд хамаарч байгаа тийм хуулиудын хувьд бол саяын таны саналыг хүлээж авах боломжтой. Зүгээр ийм улс төрийн харилцаатай холбоотой, энэ чинь яг цаашаа очоод яг ямар яаман дээр гэхээр эзэн нь бас тодорхой биш л байдаг юм л даа 

З.Энхболд: - Х.Жекей гишүүн хоёр ялгаатай зүйлийн тухай яриад байгаа юм. Санаачлагч, хариуцаж хийх хүн, хяналт тавих гэдэг ийм гурван багана байгаа шүү дээ. Буд гишүүний нэрийг тавьчихаад Сонгуулийн тухай хууль гээд бичихээр арай несеръёзный харагдаад байгаа юм л даа. Тэгээд энэ хоёр дахь колонкны Улсын Их Хурлын ажлын хэсэг гэдгээр Буд гишүүн гэдгийг сольчихвол зүгээр байна. Тийм санал гаргаад явбал илүү зохистой байх гэж бодож байгаа юм. Гишүүд бол юу ч санаачилсан Улсын Их Хурлын гишүүдийн олонхи нь дэмжээд л хууль болно. Олонхи яаж дэмжих вэ гэхээр намын бүлгүүдээрээ дамжуулаад ч байдаг юм уу ингэж, ялангуяа энэ Намын тухай хууль, Сонгуулийн тухай хууль, Засаг захиргаа, нутаг дэвсгэр, хот, тосгон гээд дандаа суурь харилцаануудыг хөндсөн Үндсэн хуультай холбоотой асуудлууд, зарим нь бүр Үндсэн хуулийн өөрчлөлттэй холбоотой байгаа учраас санаачлагч гишүүн гэдгийг илүү өргөн хүрээтэй болгож.

Г.Баясгалан: - З.Энхболд дарга аа, зүгээр ийм л байгаа. Яг одоо юуг харахад бол хариуцах гэдэг дээр яах аргагүй УИХ-ын ажлын хэсэг гээд бичсэн байна л даа. Одоо байж байгаа төсөл дээр хүртэл. Зүгээр хууль санаачлагч гэхээр Үндсэн хуульд заасан субъектэд маань ажлын хэсэг гэдэг байхгүй учраас Ерөнхийлөгч, УИХ-ын гишүүн, Засгийн газар аль нэгийг нь бичих хэрэгтэй. Зүгээр тооны хувьд бол ганцхан.

З.Энхболд: - Гишүүд гээд биччих.

Г.Баясгалан: - Бүр нэрлэхээс өөр аргагүй байж магадгүй. Буд гишүүн гэж ганц бичихгүйгээр таны хэлснээр ажлын хэсэгт орж байгаа гишүүдийг ерөнхийдөө нэрлээд бичих боломжтой байх гэж бодож байна л даа. 

З.Энхболд: - Тийм.

Г.Баясгалан: - Нилээн олон. Зөвхөн ганцхан Р.Буд гишүүн биш. 

З.Энхболд: - Илүү зохистой харагдах байх гэж бодож байна. Харагдах талаасаа. Гишүүдийн асуулт дууслаа. Санал гаргах гишүүд гараа өргөнө үү. Санал. Одоо энэ анхны хэлэлцүүлгээс цаашаа санал бол тусахгүй шүү дээ, гишүүд ээ. Анхны хэлэлцүүлгээс цааш санал тусахгүй.Ц.Шинэбаяр гишүүн газрын тосны том хуулийг нь 2010 оныг хүлээхэд болно гэж үзэж байгаа юу? Нэмэлт, өөрчлөлтөөр өөрийнх чинь явдгаараа явна. Нөгөө том үндсэн өөрчлөлт, шинэчилсэн найруулгыг нь 2010 он гэдгээр зөвшөөрч байгаа юу? Хэрвээ зөвшөөрөхгүй бол 2009 он гэж санал хураалгаж болно гэдэг боломж чинь одоо ингээд дуусна л даа. Одоо энэ хурал дуусчих юм бол. Болох уу? Би нэг хэдэн санал. Яг энэ хавсралтын форматаар бичсэн байгаа. Тэрийгээ гишүүнийхээ хувьд уншиж өгье. Тэгээд санал хураалгах юм байна. 

Монгол Улсын төрийн цэргийн бодлогын үндэс гэдэг хууль УИХ-ын тогтоолоор батлагдах ёстой. Санаачлагч гэдэг Байнгын хорооны аль болох олон гишүүн баймаар байх юм. Миний уншиж байгаа концепцитэй санал нэгдэж байгаа гишүүд энэ хуулийг санаачилсан гээд нэр ороод явбал сайн байна. Би нэр бичээгүй байгаа. Санаачлагч байгууллага гэдэг нь хоосон байгаа. Тэгээд одоо энэ дээр гишүүдийнхээ нэрийг бичээд явна гэсэн үг. Хариуцан боловсруулах байгууллагыг нь дандаа Батлан хамгаалах яам. Бүх хуулийн төсөл дээр Батлан хамгаалах яам байгаа. Хугацаа бол саяны миний уншдаг бол 2010 он, тухайн хуулиар зохицуулах харилцааны товч агуулга гэхээр аюулгүй байдлын шинэ орчин, нөхцөлд дайн, зэвсэгт мөргөлдөөний тухай асуудлуудыг өөрөөр авч үзэх болсон. Түүнчлэн уламжлалт бус, тухайлбал, терроризм, хууль бус цагаачид, дүрвэгсэд болон бусад аюул заналын цар хүрээ нэмэгдсэн зэргээс шалтгаалан тэдгээрээс урьдчилан сэргийлэх, сөрөн тэмцэх асуудлуудыг шинээр томъёолж, цэргийн номлолыг шинэчлэх, Монгол Улсын төрөөс орон нутгийн хамгаалалтын талаар баримтлах бодлого баримт бичиг батлагдсантай холбогдуулан орон нутгийн хамгаалалтын тухай асуудлыг улс орноо батлан хамгаалахад хүн ам, эдийн засаг, нутаг дэвсгэрээ бэлтгэх чиглэлээр цэргийн номлолд тусгах, зэвсэгт хүчний тайван цагийн олон талт үүргүүдийг тодотгох гээд хяналт тавих дээр манай Байнгын хорооны нэр байгаа. Батлан хамгаалах яаман дээр манай гишүүд бүгдээрээ очсон. Тэгэхээр тэр үед яригдаж байсан шинэчлэлийн зүйлүүдийг энэ тогтоолоор бас хаая гэж байгаа. 

Хоёрдугаар санал гаргаж байгаа хууль бол Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай байгаа. Мөн санаачлагч гишүүд нь одоо нэрээ бичүүлсэн гишүүд орно. Хариуцан боловсруулах нь Батлан хамгаалах яам. Хугацаа нь 2009 он. Юу зохицуулах вэ гэхээр хугацаат цэргийн алба хаах хугацааг тогтоосон Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуулийн заалтад зэвсэгт хүчний тухай хуулийн 18 дугаар зүйлийн 18.2.9 дэх заалтыг нийцүүлэх, зэвсэгт хүчнийг мэргэжлийн чиг баримжаатай, цомхон, чадварлаг болгон хөгжүүлэхийн зэрэгцээ цэргийн албан хаагчид цэргийн болон иргэний чиглэлийн хосолмол мэргэжил эзэмшүүлэх, тэдгээрийг бүтээн байгуулалтын томоохон ажилд оролцуулах эрх зүйн орчинг бий болгох, цэргийн албан хаагчийн эрх зүйн байдал, хариуцлагын тогтолцооны хэлбэр зэргийг шинэчлэн өөрчлөх гэдэг ийм зүйл байна. 

Гуравдугаарт, цэрэг, цагдаагийн албан хаагчийг Нэгдсэн Үндэстний байгууллагын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай байгаа. Санаачлагч, хариуцагч, он бол 2009 он байгаа. Тэр нь адилхан. Үзэл баримтлалын товч нь бол цэргийн багийг НҮБ-ын болон олон улсын бусад ажиллагаанд оролцуулах шийдвэр гаргах асуудлаархи чиг үүргийн зөрчил, давхардлыг арилгах, тухайлбал, цэргийн багийг НҮБ-ын болон олон улсын бусад ажиллагаанд оролцуулах шийдвэр гаргах асуудлыг Батлан хамгаалах тухай болон Зэвсэгт хүчний тухай хуулиудад УИХ-ын бүрэн эрхэд хамааруулсан байхад цэрэг, цагдаагийн албан хаагчийг энэ ажиллагаанд оролцуулахад уг асуудлыг Засгийн газрын бүрэн эрхэд хамааруулсан байгаа. Ротоос дээш том хэмжээний цэргийн багийг гадаадад цэргийн ажиллагаанд илгээх шийдвэр гаргахтай холбогдсон бүрэн эрхийг УИХ-ын бүрэн эрхэд хамруулах шинэ зохицуулалт хийх гэж байгаа. Зөрчил байгаа юм байна. Хоёр газар хоёр өөрөөр бичсэн. 

Дөрөвдүгээр хууль бол Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай. Санаачлагч нь гишүүд байна. Хариуцан ажиллах нь Батлан хамгаалах яам, хийх он нь 2009 он. Зохицуулах гэж байгаа харилцаа бол НҮБ-ын энхийг сахиулах болон олон улсын бусад ажиллагаанд оролцож үүрэг гүйцэтгэж буй цэргийн албан хаагчдын эрсдэлийн даатгалын тогтолцоог бий болгох, эрх зүйн орчныг бүрдүүлэх гэж байна. 

Тавдугаар хуулийн төсөл бол Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай. Санаачлагч нь гишүүд байна. Хариуцан ажиллах яам бол Батлан хамгаалах яам, Хууль зүй, дотоод хэргийн яам. Төсөл оруулж ирэх хугацаа бол 2010 он. Төслийн зохицуулах харилцаа бол Монгол Улсын үндэсний аюулгүй байдлын зөвлөлөөс Засгийн газарт зөвлөмж олгосны дагуу тэсэрч дэлбэрэх бодисын эргэлттэй холбоотой эрх зүйн зохицуулалтыг боловсронгуй болгох, импорт худалдааг төвлөрүүлэн зэвсэгт хүчний харъяалалд шилжүүлэхтэй холбогдсон эрх зүйн үндэс бүрдүүлэх гэж ийм таван хуулийг хүснэгтэд нэмж оруулах саналыг гаргаж байна. Энийг дэмжиж санал өгч байгаа гишүүдийн нэр бол энд санаачлагч гэдгээрээ явна. Түрүүчийнх шиг ганц гишүүний нэр биш олон гишүүний нэр байвал их сайн байна. 

/Микрофонгүй ярив./ 

Санаачлагч болохыг зөвшөөрвөл. Зургаа дахь хууль, тийм ээ? Түрүүн ярьж байсан. Тэгвэл ингэе. Нөгөө зохицуулах харилцаан дээр нь өөрийнхөө томъёоллыг нэмчих. Тийм. Нэмэлт, өөрчлөлтийн нэр бол таарч байна. Энэ бол Эрсдэлийн даатгалын тухай хууль юм байна. Газар, орон сууц гэсэн үү? Яахав санхүүгийн тооцоо.

Х.Жекей: - Тэртээ тэргүй гарна шүү дээ. Тэр чинь нөгөө боловсруулна барина гээд хариуцсан байгууллага, албан тушаалтан гээд. Энэ бол Батлан хамгаалах, Хууль зүй, дотоод хэргийн яам гээд тавихад яг болох гээд байна л даа. 

З.Энхболд: - Тэтгэвэрт гарах үед газар, орон сууц олгох гээд. 

Х.Жекей: - Тийм. Тэгээд санал хураалгах юм уу? Яах юм? Хилийн тухай хуульд нэмэлт, өөрчлөлт оруулах тухайд миний нэр дээр нэг юу байгаа юм л даа. Тэрийг энэ дээр хариуцан боловсруулах байгууллага, албан тушаалтан гээд байхгүй байгаа юм. 

З.Энхболд: - Хилийн тухай гэдгийг Хууль зүйн байнгын хороон дээр ярьсан нь дээр байх аа.

Х.Жекей: - Аан, тэнд ярьчих уу?

З.Энхболд: - Тийм. Хариуцах Байнгын хороо гэдгээрээ. 

Х.Жекей: - Тэгье. 

З.Энхболд: - Х.Жекей гишүүн дөрөвдүгээр хуулийн төсөл дээр санал нэмж байна. Өөр саналтай гишүүд байна уу? 

Э.Мөнх-Очир: - 2011 онд маш цөөхөн хууль хэлэлцэхээр харагдаж байна л даа. Гэтэл 2012 онд Шударга бус өрсөлдөөний тухай хуулийг оруулаад тавьсан байна. Энийг яагаад ингэж хойш нь тавиад байгаа юм? Энийг уг нь нааш нь тавих боломжгүй юм уу? 

З.Энхболд: - Тэрийг гишүүд шүүмжилсэн. Наашлуулбал өөрөө санал гаргана. 

Э.Мөнх-Очир: - Тийм. Тэгэхээр би бол энийг 2010 руу оруулах саналтай байна л даа. 

З.Энхболд: - 2012 оныг 2010 гэж өөрчлөх саналыг гаргаж байгаа юм байна, тийм ээ? 

Э.Мөнх-Очир: - Тийм. 124-т байна. 

З.Энхболд: - 9 гэж байна. 

Э.Мөнх-очир: - 9-д бол одоо энэ 157-гоос чинь 82-ыг нь хэлэлцэх юм байна. 2009 онд бид нар их ачаалалтай ажиллаад, тэгээд 2011 онд бол ер нь бараг цөөхөн харагдаад байна шүү дээ. 9-д багтах юм уу? 

З.Энхболд: - Одоо багтаа л гэсэн үг болох гээд байна. 

Г.Баясгалан: - Энэ дээр бол зүгээр ийм л тайлбар бид нарт байгаад байгаа юм. Ер нь зүгээр үндсэн чиглэл маань боловсрогдоод Засгийн газрын үйл ажиллагааны хөтөлбөрийг ерөнхийдөө хэрэгжүүлэх энэ үндсэн суурь зорилготой гэж тодорхойлогдсон байгаа. Яг журмын хуульдаа. Тэгээд үзэхээр бол яамдуудын ирсэн саналууд үндсэндээ 2009, 2010 он руу шахаж байгаа. Тэрийг нэг талаасаа бас ойлгож болмоор ч юм шиг. Тэр одоо эрх зүйн орчин бүрдэж байж дараа дараагийн ажил нь явагдах ёстой гэдэг утгаар бас яамдууд маань шахсан юм байна. Бид бас эсэргүүцээд, ерөнхийдөө 4 он, 4 жилдээ ингээд нэг тэнцүү хуваарилаад тавихад бас их хүндрэлтэй болоод байгаа учраас ингэж орж байгаа юм. Тэгэхээр одоо энэ нөгөө Байнгын хороод асуудлыг хэлэлцээд, дараа нь Хууль зүйн байнгын хорооны ажлын хэсэг нэгтгэж оруулна гээд байгаа. Тэр үед нь бол гишүүдээс гарсан санал ч байгаа. Үндсэн чиглэлийн бүс дээр ч ярьсан. Тэргүүлэх чиглэлүүдийн тодорхойлолтыг бүгдийг нь нэг дахиж давхар харъя гэсэн. Бид зүгээр харах гэж оролдсон л юм байгаа юм. Тэр үед бол энэ яригдах байх. Зүгээр шалтгаан бол тийм л юм байгаа. Эхний хоёр жилд нь ерөнхийдөө яамдууд, Засгийн газрууд эрх зүйн орчин гэдэг тал руугаа юмнуудаа хийчихье.

З.Энхболд: - За, ингэе. Хариуцан санаачлах гишүүд нэрээ өгнө үү. Би одоо өөрийгөө бичлээ. Өөр. Я.Батсуурь, Ц.Шинэбаяр, Р.Амаржаргал, Х.Жекей. Таван гишүүн байна. Зөв үү? Я.Батсуурийг бичсэн. Би байна. Я.Батсуурь гишүүн, Ц.Шинэбаяр, Р.Амаржаргал, Х.Жекей. Тэгвэл ингэе. Нэг бүрээр нь санал хураалгах уу? Хуулийн нэр болгоноор нь. Томъёолол бол ийм байна. 

Тогтоолын хавсралтын хүснэгтэд Хууль, тогтоомжийг 2012 он хүртэл боловсронгуй болгох үндсэн чиглэлд нэмж тусгуулахаар тэр нөгөө зохистой газрыг нь олоод Монгол Улсын төрийн цэргийн бодлогын үндэс гэдэг УИХ-ын тогтоолыг нэмж оруулах саналыг З.Энхболд, Я.Батсуурь, Ц.Шинэбаяр, Р.Амаржаргал, Х.Жекей нарын гишүүд санаачлах байгууллагууд гэдэг дээр байна. Хариуцан боловсруулах нь Батлан хамгаалах яам, хугацаа нь 2010 он. Зохицуулах харилцааг түрүүн уншсан. Энэ асуудлыг дэмжиж байгаа гишүүд гараа өргөнө үү. 

- 10-аас 8.

З.Энхболд: - Хоёр хүн саналаа өгсөн. Болд бол дэмжиж байна гэсэн. 

- 10-аас 9.

З.Энхболд: - Хоёрдугаар санал бол Иргэний цэргийн үүргийн болон цэргийн албан хаагчийн эрх зүйн байдлын тухай хууль. Санаачлах гишүүд нь түрүүчийн таван гишүүн. Хариуцан боловсруулах нь Батлан хамгаалах яам. Хугацаа нь 2009 он. Зохицуулах гэж байгаа харилцаа бол түрүүн уншсан. Энгийн, хосолмол, иргэний мэргэжил, томоохон бүтээн байгуулалтын ажилд оролцох эрх зүйн орчныг бий болгох. Товчхоноор бол. Энийг нэмж оруулахыг дэмжиж байгаа гишүүд гараа өргөнө үү. 

- 10-аас 9.

Гуравдугаар санал. Цэрэг, цагдаагийн албан хаагчийг Нэгдсэн Үндэстний байгууллагын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай. Санаачлагч гишүүд түрүүчийн гишүүд. Батлан хамгаалах яам хариуцаж боловсруулна. 2009 он. Хоёр хуульд байгаа хоёр өөр зөрчилтэй хуулийг нэг болгож УИХ-ын бүрэн эрхэд хамааруулах. Ротоос дээш хэмжээгээр цэргийн багийг гадаадад илгээе гэвэл шийдвэр гаргах эрх нь УИХ-ын бүрэн эрхэд байхаар. Нэг хуульд нь Улсын Их хурал, нэг хуульд нь Засгийн газар гээд бичсэн ийм зүйлийг нэг тийшээ болгоё гэж байгаа. Энэ асуудлыг нэмж оруулахыг дэмжиж байгаа гишүүд гараа өргөнө үү. 

- 10-аас 9.

Дөрөвдүгээр хууль бол Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай. Санаачлагч гишүүд, яам, он бол адилхан. 2009 он. Батлан хамгаалах яам. НҮБ-ын энхийг сахиулах ажиллагаанд оролцож байгаа гишүүдийн эрсдэлийн даатгалын тогтолцоог бий болгох, эрх зүйн шинэ орчин, тэтгэвэрт гарах үед нь газар, орон сууц олгодог ийм харилцааг зохицуулах тухай хуулийн төслийг Батлан хамгаалах яам хийнэ. Гишүүд санаачилна. Он бол 2009 он. Дөрөв дэх саналыг дэмжиж байгаа гишүүд гараа өргөнө үү. 

/Микрофонгүй ярив./

Биш ээ. Цэргийн албан хаагчийн. 

10-аас 9.

Тав дахь санал. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн нэмэлт, өөрчлөлт. Санаачлагч нь гишүүд байна. Хариуцан боловсруулах нь Батлан хамгаалах яам, Хууль зүй, дотоод хэргийн яам. 2010 онд орж ирнэ. Энэ тэсэрч дэлбэрэх импорт худалдаа бүгдийг нь зэвсэгт хүчинд шилжүүлье гэдэг ийм саналын өөрчлөлт байгаа. Энийг дэмжиж байгаа гишүүд гараа өргөнө үү. 

Чиний нэрийг бүгдэд нь бичих үү? Энэ дээр нь бичих үү? Сүүлийнх дээр нэмэх нь Мөнх-Очир гишүүн. 

- 10-аас 9.

Зургаадугаар санал бол Шинэбаяр гишүүний санал байгаа. Шударга бус өрсөлдөөний тухай хуулийн боловсруулах хугацаа 2012 оноос 2009 он руу шилжүүлье гэдэг санал байгаа. Энийг дэмжиж байгаа гишүүд гараа өргөнө үү. 

- 10-аас 8.

/Микрофонгүй ярив./

Үгүй. Өргөн баригдаагүй учраас нэгтгэж болохгүй. Өргөн баригдсан хугацаа нь хоёр өөр байгаа. Нөгөөдөх нь өргөн баригдсан тохиолдолд нэгтгэнэ. 

Ингээд өнөөдрийн хурал санал хураалт явуулж дууссан. Байнгын хорооны санал, дүгнэлтийг Хууль зүйн байнгын хороонд хүргүүлэх ёстой. Чуулганы нэгдсэн хуралдаанд дүгнэлт унших гишүүн байна уу? Э.Мөнх-Очир гишүүн унших уу? Байхгүй байхаар байгаа юу? Х.Наранхүү гишүүн унших уу? Баруун талаас яваад байгаа. За, Х.Наранхүү гишүүн уншъя. 

Би хурлаа хаах уу? Тэгээд ярих уу? 

Уг нь энэ хурал дээр бас тэмдэглэлд оруулаад ярих гэсэн юм. 

За. Хэлэлцэх асуудалд ороогүй учраас ярьж болохгүй. Хурлаа хаачихаад яръя. 

Аюулгүй байдал, гадаад бодлогын байнгын хорооны 2009 оны 4 дүгээр сарын 21-ний өдрийн өнөөдрийн хурал хаагдлаа. 

Ирсэн гишүүдэд баярлалаа. 

Хуралдаан 11 цаг 45 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ 

